Монгол Улсын Их Хурлын 2009 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 6 дугаар сарын 16-ны өдөр /Мягмар гараг/-ийн хуралдаан 10 цаг 00 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 17 гишүүнээс 11 гишүүн ирж, 64.7 хувийн ирцтэй байв. Үүнд:


Чөлөөтэй: Д.Арвин, Д.Очирбат


Тасалсан:Ц.Баярсайхан, Л.Гүндалай, Ц.Даваасүрэн, Д.Одбаяр
Нэг.Биеийн тамир, спортын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/
Хэлэлцэж буй асуудалтай холбогдуулан Эрүүл мэндийн сайд С.Ламбаа, тус яамны газрын дарга С.Төгсдэлгэр, мэргэжилтэн Ш.Мөнгөнцэцэг, Д.Байгалмаа, Биеийн тамир, спортын хорооны дарга Ч.Наранбаатар, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа нарын бүрэлдэхүүнтэй ажлын хэсэг байлцав.

Хуулийн төслийн эцсийн  хэлэлцүүлэгтэй холбогдуулан Байнгын хорооны дарга дарга, УИХ-ын гишүүн Д.Оюунхорол танилцуулга хийв.

Хуулийн төсөлтэй холбогдуулан УИХ-ын гишүүн А.Тлейхан, Д.Батбаяр, Д.Арвин, Ч.Улаан, Д.Дондог, З.Алтай, С.Бямбацогт, Х.Бадамсүрэн нарын асуусан асуултад Эрүүл мэндийн сайд С.Ламбаа, ажлын хэсгээс Ч.Наранбаатар нар хариулж, тайлбар хийв.

УИХ-ын гишүүн Д.Арвин, Д.Батбаяр, Ц.Дашдорж нар санал хэлэв.

Д.Оюунхорол:-Төслийн 2 дахь зүйлийн 2 дахь заалт буюу 7.1.4-ийг дараахь байдлаар хоёр заалт болгон өөрчлөн найруулах: “Олимпийн, тивийн наадам, дэлхийн зэрэглэлийн тэмцээнд амжилттай оролцож, медаль хүртсэн тамирчин, түүний дасгалжуулагчийг шагнаж урамшуулах”, “Үндэсний хэмжээний тэмцээний мөнгөн шагналын хэмжээ, түүнийг олгох журам батлах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

2

Бүгд 


11

Гишүүдийн олонхийн саналаар дэмжигдлээ.

7.1.4-т заасан журамд “Олимпийн наадам, дэлхийн аваргын тэмцээнд амжилттай оролцож, медаль хүртсэн тамирчны амжилтыг нь харгалзан орон сууц олгох асуудлыг тусгах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

0

Татгалзсан

11

Бүгд 


11

Гишүүдийн олонхийн саналаар дэмжигдсэнгүй.

“Олимпийн аварга, дэлхийн аварга болсон тамирчдад орон сууц олгох асуудлыг Засгийн газар журамд тусгах” гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд 


11

Гишүүдийн олонхийн саналаар дэмжигдлээ.

Уг асуудлыг 11 цаг 05 минутад хэлэлцэж дуусав.

Хоёр.Нийгмийн даатгалын үндэсний зөвлөлийн бүрэлдэхүүнийг шинэчлэх тухай УИХ-ын тогтоолын төсөл
Хэлэлцэж буй асуудалтай холбогдуулан Нийгмийн хамгаалал, хөдөлмөрийн дэд сайд Д.Нямхүү, Монголын ажил олгогч эздийн холбооны ерөнхийлөгч Л.Нямсамбуу, Нийгмийн даатгалын үндэсний зөвлөлийн нарийн бичгийн дарга М.Батаа  нар байлцав.

Уг асуудлын талаархи танилцуулгыг Нийгмийн хамгаалал, хөдөлмөрийн дэд сайд Д.Нямхүү танилцуулав.

Танилцуулгатай холбогдуулан УИХ-ын гишүүн С.Бямбацогтын асуусан асуултад Байнгын хорооны дарга Д.Оюунхорол хариулж, УИХ-ын гишүүн Д.Дондог, Ц.Дашдорж нар санал хэлэв.

Д.Оюунхорол:-Нийгмийн даатгалын үндэсний зөвлөлийн бүрэлдэхүүнийг шинэчлэх тухай УИХ-ын тогтоолын төслийг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.

Хуралдаан 11 цаг 25 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА






Д.ОЮУНХОРОЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 

БАЙНГЫН ХОРООНЫ 6 ДУГААР САРЫН 16-НЫ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 00 минутад эхлэв.

Д.Оюунхорол:-Эрхэм гишүүдийн энэ өдрийн амгаланг айлтгая. Байнгын хорооны хуралдаанд ирвэл зохих 17 гишүүнээс ирсэн 10 гишүүн, ирц 58 хувьтай байгаа учраас Байнгын хорооны хуралдааныг нээснийг мэдэгдье. 

Өнөөдрийн Байнгын хорооны хуралдаанаар хоёр хэлэлцэх асуудал байгаа. Биеийн тамир, спортын тухай хуульд нэмэлт, өөрчлөлт оруулах тухай хуулийн эцсийн  хэлэлцүүлэг
Бусад асуудал байгаа.

Хэлэлцэх асуудлаа батлах саналтай байгаа гишүүд гараа өргөнө үү. 

Ингээд хэлэлцэх асуудлын нэгдүгээрт Биеийн тамир, спортын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг. 

Хэлэлцэх асуудалтай холбогдуулан УИХ-ын гишүүн, Эрүүл мэндийн сайд Ламбаа, Эрүүл мэндийн дэд сайд Цолмон, Засгийн газрын хэрэгжүүлэгч агентлагийн Биеийн тамир, спортын хорооны дарга Наранбаатар, Эрүүл мэндийн яамны нийгмийн эрүүл мэндийн бодлогын хэрэгжилтийн зохицуулах газрын дарга Төгсдэлгэр, Эрүүл мэндийн яамны төрийн захиргаа, удирдлагын газрын мэргэжилтэн Мөнгөнцэцэг, Эрүүл мэндийн яамны нийгмийн эрүүл мэндийн бодлогын хэрэгжилтийг зохицуулах газрын мэргэжилтэн Байгалмаа нар оролцож байна, манай Байнгын хорооны хуралдаанд.

УИХ-ын чуулганы нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусган эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулгыг та бүхэнд танилцуулъя.

УИХ-ын 2009 оны 6-р сарын 10-ны өдрийн чуулганы нэгдсэн хуралдаанаар Биеийн тамир, спортын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. УИХ-ын нэгдсэн хуралдаанаар дэмжигдсэн саналуудыг төсөлд тусган УИХ-ын чуулганы нэгдсэн  хуралдаанаар дээрх хуулийн төслийн 2-р зүйлийн 2 дахь заалт буюу 7.1.4 дэх хэсгийг гүйцээн боловсруулах чиглэл өгсний дагуу УИХ-ын чуулганы хуралдааны дэгийн тухай хуулийн 23-р зүйлийн 23.2.1-д заасны дагуу эцсийн хэлэлцүүлэгт хураалгах зарчмын зөрүүтэй саналыг Байнгын хорооны хуралдаанд оруулж байна. 

Саналын томъёоллыг та бүхэнд тараасан байгаа.

Биеийн тамир, спортын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийж, хуулийн төслийг хэлэлцсэн шийдвэрлэх асуудлыг бид өнөөдөр хэлэлцэнэ. Тэгэхээр энэ асуудалтай холбоотой зарчмын зөрүүтэй саналын томъёоллоор дахин санал хураалгах шаардлагатай эсэх асуудлаар санал хураалт явуулна. Дахин санал хураалт явуулах нь зүйтэй гэж үзэж байгаа гишүүд гараа өргөнө үү. 10-аас 8.

Ажлын хэсгээс гаргасан хоёр зарчмын зөрүүтэй саналын томъёоллоор нэгбүрчлэн санал хураалт явуулна. Дэмжсэн, татгалзсан тоогоо гаргаад эцсийн хувилбараар шийднэ. Энэ асуудалтай холбоотой асуулт асуух, үг хэлэх, санал хэлэх гишүүд байна уу? 

А.Тлейхан:-Бидний анхны хэлэлцүүлгийн үед ярьсан гол нэг асуудал маань шагналын тухай асуудал байсан юм. Энэнтэй холбогдуулж судалгаа гаргасан байгаа байх гэж бодож байна. Ингээд ажлын хэсгээс Дэлхийн аварга шалгаруулах тэмцээнд оролцож, алт, мөнгөн медаль авсан тамирчдын судалгаа, тэдгээр хүмүүсийн амьдралын байдлын талаар мэдээлэл өгөхгүй юу гэж хүсч байна. Наранбаатар даргыг энэ мэдээллийг өгөх байх гэж бодож байна.

Ч.Наранбаатар:-Энэ дээр бид та бүхний гар дээр хүргүүлсэн сүүлийн 30 жилийн судалгаа гаргасан. Энэ судалгаанаас үзэхэд ер нь Олимпийн наадмаас нийтдээ, дэлхийн аварга шалгаруулах тэмцээнд 30 жилийн судалгаагаар харахад зөвхөн 10 мөнгөн медаль хүртсэн байгаа юм. Тэгэхээр энэ 10 мөнгөн медаль сүүлийн 30 жил аваагүй байгаа ийм тооцоо судалгаа гарч байгаа. Олимпийн бусад төрлөөр 41 алт, 23 мөнгө, нийт 64 медаль хүртсэн ийм судалгаа байгаа. Сүүлийн 4 олимпийн судалгаагаар бол дунджаар жилд 1-2 байр олгогдохоор, 4 жилд, олимпийн наадмаас бол. Олимпийн хөтөлбөрт багтдаг Дэлхийн аварга шалгаруулах тэмцээнээс 3 жил тутамд 1 тамирчинд байр олгогдохоор ийм судалгаа тооцоо бидний хувьд гарч байгаа.

Олимпийн бусад төрлийн хувьд жилд 2 тамирчинд байр олгох ийм тооцоо гарч байна. Эндээс нийтдээ өнгөрсөн 4 жилийн судалгаагаар 128 тамирчин шигшээ багт хичээллэж байсан, тэднээс 111 нь бусдын гэр оронд амьдарч байсан, 16 нь аав ээжийнхээ хамт амьдарч байсан, 11 хувь нь орон сууцанд амьдарч байсан, эдний 8.6 хувь нь өөрийн орон сууцтай байна гэсэн ийм судалгаа гарсан. Ер нь Олимпийн төрөлд алтан медаль сүүлийн 30 жил аваагүй, 10 мөнгөн медальтай байгаа. Олимпийн бусад төрөлд 41 алт, 23 мөнгө, нийтдээ 64 медаль авсан ийм тооцоо судалгаа гарч байгаа.

Тэгэхээр ер нь Олимпийн төрөлд бас дэмжих, энэ тамирчдыг дэлхийн аварга шалгаруулах тэмцээн, Олимпийн медаль авахад нь дэмжлэг үзүүлэх үүднээс энэ судалгаа тооцоонууд гарч байгаа юм.

Сүүлийн 2008 онд нийтдээ 30 медаль авсан. Энэнээс 20 нь Олимпийн төрөл, 10 нь олимпийн бус төрөл байгаа. Энд Дэлхийн аварга шалгаруулах тэмцээн нь өнгөрсөн оны судалгаагаар Дэлхийн аварга шалгаруулах тэмцээнээс 6 медаль, тивийн аварга шалгаруулах тэмцээнээс 14 медаль авсан байна. Олимпийн бус төрөлд 10 медаль авсан өнгөрсөн онд. Энэний Дэлхийн аварга шалгаруулах тэмцээнээс 6 медаль, тивийн аварга шалгаруулах Азийн аваргаас 4 медаль авсан ийм судалгаа тооцоо гарч байгаа юм. Энэ дээр бас эрхэм гишүүд та бүхэн ярилцаж, шийд гаргах байхаа гэж бодож байна.

Д.Оюунхорол:-Батбаяр гишүүн

Д.Батбаяр:-Миний хувьд бол би ч бас өөрөө тамирчин байсан хүний хувьд тамирчдыг нэлээн шагналаас гадна, орон сууц олгох асуудал дээр дэмжээд явж байсан. Өчигдөр нээрээ бас ахмад дайчдад байр өгдөг шиг тийм замбараагүй юм болчих юм болов уу гээд өнөөдөр энийг уншиж байхад сүүлийн 30 жил алтан медаль олимпийн төрөлд авсан тамирчид аваагүй гэж бодохоор бас гайхаад байна л даа. Үнэхээр судалгааг нь хараад байхад сүүлийн яг энэ чигээрээ Дэлхийн аварга, Олимпийн аваргад байрыг нь өгнө гэх юм бол 4 жилдээ олимпийн аваргад нэг л хүн авах боломжтой. Манай олимпийн аваргад гэж та бүхэн бас мэдэж байгаа байх. Түүхэнд олимпийн аварга байхгүй байсан шүү дээ. Дөнгөж сая Олимпийн аваргатай болсон. Ер нь яг үнэндээ тамирчид амьдрал, мэргэжил үнэхээр хэцүү. Сая Баярмаа гээд нэг хүндийн өргөлтийн бүсгүйтэй уулзаж, асуухад хөөрхий тэр найз охидууд нь ярьж байсан, Дэлхийн аваргаар олон жил төмөр өргөж, хөлсөө гаргаж зүтгэж явсан эмэгтэй хүн дэлхийн аваргын тэмцээнд ороод онгоцноос буухад автобусанд суугаад гэр хороолол руу явж байгааг нь харахад нэлээн өрөвдмөөр байсан гэх маягаар бас урамшуулах тал дээрээ ямар байдаг юм. 

Ганц хоёр юм лавлаж асуумаар байна. Би өөрөө бас гавъяат тамирчин, спортын хүн гэдэг утгаараа зарим ойлгохгүй юмнууд байдаг юм. Олимпийн хороо гэж олимпийн ямар газар байдаг юм. Загдсүрэн дарга гэж ямар хүн байдаг юм бэ? спортын хүн юмуу? Спортын ямар салбар нь харьяалагддаг юм бэ, хэдэн гишүүнтэй юм бэ, хаанаас санхүүждэг юм бэ? би бас ойлгохгүй, мэдэхгүй байна. 

Би бас Оюунхорол даргаас асуусан л даа, дарга ч гэсэн мэдэхгүй л явж байсан. Энэ дээр бас нэг тайлбар хэлж өгнө үү.

Д.Оюунхорол:-Ламбаа сайд хариулъя

С.Ламбаа:-Олимпийн хороо гэдэг чинь төрийн байгууллага биш шүү дээ. Энэ бол олимпизмийг дэлгэрүүлэх олон улсын олимпийн холбооны гишүүн, дэлхийн олимпийг л зохион байгуулахад л өөрийн санаачилгаараа ажиллаж байдаг олон нийтийн байгууллага. Хаа нэг газраас цалин авдаг барьдаг тухай ойлголт байхгүй. Ийм л байгууллага байгаа юм. Жишээлбэл, Магван гуай мөнхийн манай олимпийн хорооны гишүүн шүү дээ, насан туршид нь сонгодог ийм тогтолцоотой. Олон улсын олимпийн хорооны мөнхийн гишүүн. Тэгээд л Загдсүрэн гуай бол сонгуулиар л явдаг. Сая улиран сонгогдсон хүн шүү дээ, Олимпийн хорооны даргаар. Олимпийн хороо яаж бүтцээ хийх, барих вэ гэдэг бол бидэнтэй огт холбоо байхгүй. Төр талаасаа бол биеийн тамир, спортын газар гэдэг бол эрүүл мэндийн яамны харьяа агентлаг нь. Төрийн агентлаг нь энэ. Засгийн газрын хэрэгжүүлэгч агентлаг нь. Бид хамтарч ажилладаг уу гэвэл ажилладаг. Өөрөөр хэлбэл, Олимпийн хорооны асуудлаа тавина, ингэе, тэгье, ийм юман дээр дэмжлэг үзүүлье, манай Олимпийн хороо бол манай спортын байгууллагуудын амжилт бүтээлийг дэмжих тэр үйл ажиллагааг маш хүчтэй явуулдаг л ийм байгууллага.

Тэгэхдээ яг олимпийн төрлөө хадгалж явдаг байгууллага. Олимпийн төрлийн байгууллагууд нь эднийд хамаагүй.

Д.Оюунхорол:-Еще нэмж хариулах хүн байна уу?

С.Ламбаа:-Шагнал дээр ийм л юм болоод байна л даа. Уг нь бол анхны хэлэлцүүлгээр нь баталчихъя гэж ороод тэгээд задарч байгаа юм нь бол орон сууц шүү дээ. Тэгэхдээ би байр сууриа илэрхийлээд байгаа шүү дээ. Орон сууц олгох тухай асуудал бол хуулиар байж болохгүй ээ. Ингээд хуульчилчих юм бол жишээлбэл, би олимпийн мөнгөн медальтай, тэдэн оных. Хэнд нь өгөөд хэнд нь өгдөггүй юм бэ гэдэг асуудал яг энэ ахмад дайчид шиг болно. Одоо бид нар Засгийн газар юун дээр хүндэрч байгаа вэ? нөгөө арын алба гэж юм чинь одоо дайраад яахаараа та нар байлдаж явсан гэж яаж мэдэж байгаа юм, би арын албанд нь ялгаа байхгүй тэрэг түрээд л явж байсан, хоолыг нь хийгээд явж байсан гээд хичнээн олон хүн гарч ирээд байгаа шүү дээ. Түүнтэй адилхан юм болно. Тийм учраас би Засгийн газрын гишүүний хувьд Арвин гишүүн, Батбаяр гишүүн эд нарын гаргаад байгаа саналыг хүндэтгэж байна. Тэгэхдээ ер нь биеийн тамир, спортын хуулиар орон сууц олгоно гэдэг юмыг шийднэ гэдэг бол бүх салбар, одоо Соёлын тухай хуулинд яг ийм шагналууд чинь орон сууц олгоно гээд ороод ирнэ. Соёлын тухай хуулин дээр яг энэ спорт шиг заалт байгаа шүү дээ. Тийм тийм гран при, тэмцээн, ингэсэн бол ийм шагнал олгоно гээд. Засгийн газар тэрнийг чинь өгөөд л байгаа шүү дээ.

Гэтэл одоо дээр нь нэмээд, өчигдөр Ерөнхий сайд надад утсаар хатуу үүрэг өгсөн. Энэ асуудлыг хэрвээ болохгүй бол наад хуулиа татахгүй бол наадах чинь бид маш хүнд байдал руу орно. Эрхэм гишүүддээ сайн ойлгуулаачээ гэж над руу өчигдөр ярьсан. Тийм учраас би орон сууц гэдэг асуудлаа больчихоочээ. Харин ч Засгийн газар бол их хатуу байр суурьтай оруулж ирсэн шүү дээ. Олимп, Дэлхийн аварга хоёртоо л өндөрхөн юм өгье. Тэр лүү бүх хүнээ явуулъя гэдэг бодлого барьж орж ирээд одоо бол энэ дээр чинь тивийн наадам гээд шинээр нэмэгдсэн, дэлхийн зэрэглэлийн болгосон, дэлхийн зэрэглэлийн гэчихээр өчигдөр хүртэл шатар 2010 оны тэмцээнийг дэлхийн зэрэглэлээр Монголд явуулна гээд зарлаад хаячихлаа шүү дээ. Тэгээд ерөөсөө л Дэлхийн зэрэглэлийн тэмцээнийг нэг холбоо, нэг дэлхийн том шатрын холбоо л зарлачихаж байна шүү дээ. Тэгээд л дэлхийн зэрэглэлийн гээд зарлачихаар одоо манайх энд нэгэнт дэлхийн зэрэглэлийн гээд зарлачихсан учраас өгөхөөс өөр аргагүй л болох юм байна л даа, бас шагнал.

Тэгэхээр ер нь олимп, дэлхийн аварга гэдэг бол манай тамирчдын дээд тэмүүлэх нь энэ. Би нэг л юм хэлээд байгаа шүү дээ. Шигшээ баг бүгдийг нь цалингий нь төр хариуцдаг болчихлоо. Дугуйг хүртэл шигшээ баг байгуулахаар орж ирж байна шүү дээ. Ингээд шигшээ багаа цалинжуулаад төр өгөөд байдаг, тэгээд л тив олон улсын тэмцээнд явах зардлыг нь төр хариуцна гээд шийдчихсэн бүр бүх зардал нь төрийн ачаан дээр үүрэгдсэн.

Одоо нэг ч холбоо зардал гаргахгүй болгочихсон шүү дээ, сая чинь шигшээ байгуулаад л төр хариуцсан. Тэгэхээр өөрөө зардлаараа явуулчихаад, өөрөө цалинжуулж байгаагаа энэ улсуудаа олон улсаас ирэхэд нь ч медальд нь мөнгө өгдөг, тивд нь ч өгдөг, бүгдэд нь өгдөгөө больё гээд Засгийн газар яг энэ олимп, дэлхийн аваргаа бариад явчихъя гэдэг ийм л асуудал тавьсан юм. Би бол энэ орон сууц гэдгээсээ татгалзчихаачээ. Орон сууцны асуудал бол яаж ч шийдэж болно шүү дээ. Хэрвээ тухайн үед. Жишээлбэл, саяны олимпийн аваргуудад чинь хичнээн л орон сууц амлаж байгаа биз дээ. Компаниуд. Бид тэр 120 саяа харин 200 болгоод өгдөг, 300 болгоод өгдөг. Манай Их Хурлын гишүүдийн өргөн барьсан хууль байгаа шүү дээ. Олимпийн аваргад 1 сая доллар билүү. Хэлэлцээгүй л явж байгаа болохоос биш. 

Тийм учраас энэ нэг том юман дээрээ том мөнгө тавиад орон сууц эд нар бас бусад байгууллагууд нь өгдөг барьдаг юмаа харгалзаад үзэж яваачээ. Энэ хуулиасаа Засгийн газрын өргөн бариагүй ийм шинэ юмыг битгий оруулаачээ гэж хүсээд байгаа юм л даа. Энэ бол нэмэлт, өөрчлөлт оруулах тухай хууль шүү дээ. Уг нь орон сууцны тухай асуудал хөндөгдөх ч ёсгүй. Зүгээр л зарчмын санал гараад яваад байгаа. Тийм учраас Их Хурал эцсийн хэлэлцүүлэг рүү буцаачихаад байна шүү дээ, энийгээ тохирч орж ир гээд. Маргаан үүсээд байгаа учраас.

Д.Оюунхорол:-Арвин гишүүн

Д.Арвин:-Энэ асуудал бол УИХ дээр дэмжигдчихсэн юмаа орон сууц гэдэг асуудал. Их Хурлаас юу өгсөн гэвэл би өчигдөр Дэмбэрэл даргатай уулзсан, шадар сайдтай уулзсан, Сангийн сайдтай уулзсан. Энэ юунуудаа зааглаад ороод ир, тэрнээс энэ асуудал өөрөө дэмжигдчихсэн гээд. Тайлбарыг хийхдээ өнөөдөр сая Наранбаатар дарга сая ярилаа шүү дээ. Өнөөдөр 128 шигшээ багийн тамирчдаас дөнгөж 8.6 хувь нь орон сууцанд амьдарч байна шүү дээ гэдэг энэ тоо өнөөдөр Монголын нэр хүндийг дэлхийд өргөж байгаа энэ спортын төлөө зүтгэж байгаа энэ салбар бол бас маш том салбар. Тийм учраас энийг урлагийн байгууллагатай холбож ярихаа сайд бас болих хэрэгтэй. Урлаг бол өөрөө бизнес болчихсон, хөрөнгө мөнгөтэй. Энэ тамирчид чинь билет зардаггүй учраас энийг ингэж урлагийн байгууллагатай холбож ярих нь биш юмаа гэдэг асуудлыг яримаар байна.

Энэ асуудал шийдэгдсэн. Тэрнээс нэгэнт л мөнгөн шагналын хэмжээ олгох журам гэж ингэж баталж, мөнгөн шагнал, орон сууц хоёр чинь адилхан л мөнгө шүү дээ. Бид нар байр гэхээр л ингээд. Тэгэхээр энийг сая хэллээ шүү дээ. 3 жилд 1-2 хүнд өгнө гэж. Ийм учраас өнөөдөр улс төрчид болоод бизнесүүд байранд амьдарч чадна. Спортын төрлийн улсууд үнэхээр спортыг бизнес гэж хэлж болохгүй шүү дээ. Энийг чинь төр нь харж явах учраас гудманд энэ олон монголын нэртэй төртэй, дэлхийн аваргад орсон тамирчид чинь ингэж гудманд хэзээ ч байр авч чадахгүй шүү дээ. Тийм учраас бид энийг хүчлээд байгаа юм. Энэ бас монгол орны хийморь, нэр хүнд. Энийг ойлгохгүй хүн байж болно л доо. Тэрэнтэй бид маргалдах юм байхгүй, саналаа хураагаад явна.

Тийм учраас өнөөдөр мөнгөн шагнал орон сууц хоёр бол яг нэг адилхан үг. Тийм учраас энийг журмаар нь Засгийн газар зохицуулаад зориуд би орон сууц гэдгийг нь оруулж яв гэхээр сүүлийн 10-аад жил манай монголын нэртэй дэлхийн аварга шалгаруулах тэмцээнд удаа дараа оролцож байсан хүмүүсүүд Наранбаатар, Мөнх-Эрдэнэ эд нар бол УИХ-ын гишүүдэд, түрүүчийн парламентад бүгд өргөдөл бичсэн. Бид нар Засгийн газар луу явуулсан. Хэнд нь ч олгоогүй. Тэр утгаараа бид нар бас Монгол улсын нэр хүндийг авч явж байгаа хүмүүсүүдийг дэмжинэ гэдэг бол бид нарын, төрийн хүмүүсүүдийн бас нэг хүнлэг сэтгэл байхгүй бол юмыг аргалдаг, зүгээр нэг мөнгөн юм өгчихөөд хаядаг, олимпид оролцсон улсууддаа болохоор том шагнал өгчихөөд. Тийм учраас өнөөдөр дэлхийн аваргаас алт төрөхгүй байна шүү дээ. Энийг бас ойлгодог нь ойлгодог юм билээ, ойлгохгүй улсууд юу гэж шүүмжлэх нь сонин биш.

Тийм учраас энийг зарчмын хувьд саналаа хураагаад явах ёстой. Тийм учраас энэ дээр. Баярцогт сайдтай ярьсан, түрүүчийн 5 дахь өдөр. Баярцогт сайд аа, ийм асуудал боллоо. Нэгэнт Их Хурлын  гишүүд та нар санал хураагаад явчихсан юм чинь Засгийн газар яахав. Тэр битгий хэл Засгийн газраас би санал аваад оруулах уу гэсэн чинь яах юм бэ нэгэнт Их Хурал шийдчихсэн. Би тоогий нь мэдсэн. 3 жилд 1-2 л хүн байх юм байна лээ. Тийм учраас нэгэнт шийдчихсэн юман дээр эргэж Засгийн газраас санал аваад яах юм бэ гэсэн. Шадар сайд М.Энхболдын өрөөнд орж энэ асуудал ийм боллоо гэж асуусан, шадар сайд бол зарчмын хувьд сайн тооцоогоо гарга. Маш олон хүн авчих вий гээд тэгсэн. Сая тооцоог та бүгд мэдлээ шүү дээ. Дэлхийн аваргаас ерөөсөө л 1-2 хүн л авах, 3 жилд ийм бололцоотой байна гэж сая судалгаа гаргалаа. Тийм учраас журамд нь заавал энэ заалт байх ёстой. Тэрнээс биш мөнгөн шагнал яах юм бэ? 5 сая, 10 сая өгнө. Тэр чинь тамирчинд чинь явах зардал тэр өрөндөө өгөөд л дуусч байгаа шүү дээ. Эргээд ямар нөхцөл байдалд амьдарч байгааг бид нар мэдэрч байгаа учраас. Ийм учраас бас нэг ойлгох сэтгэлтэй ойлгох улсууд бизнесээр тамирчид мөнгө олдоггүй юмаа гэдгийг ойлгох гишүүд нь дэмжээд, шүүмжлэх гишүүд нь шүүмжлээд өнгөрчих. Сайд нараас Баяр сайдтай би яриагүй. Яагаад гэвэл Засгийн газрын хоёр сайдтай нь ярьчихсан. Энэ дотор ч гэсэн Х.Баттулга сайд дэмжээд л явж байна. 

Тийм учраас Баяр сайд тэгсэн бол бид нарт хэлэх ёстой шүү дээ. Яагаад ингэж сайдын нэрийг барьж ингэж байгаа юм. Бид нар энэ нарийн заалтыг бид нар мэдэхгүй. Нэг их л олон хүн шиг л юм бас буруугаар ойлгочихсон яваа байх гэж бодож байна.

Д.Оюунхорол:-Ламбаа сайд хариулах уу?

С.Ламбаа:-Нэг их Баяр сайдын нэрийг бариад байгаа юм байхгүй. Хариуцсан сайдын хувьд асуудал дээрээ асуудлаа ярих ёстой шүү дээ. Та яриад байх юм. Олимпийн бус төрлийг чинь хасчихаж байгаа учраас одоо 41 алтан медаль чинь өргөдөл өгнө.

Д.Арвин:-Би танаас асуугаагүй шүү дээ. Олимпийн бус төрөлд журамд нь тийм байгаа шүү дээ.

С.Ламбаа:-Уучлаарай тийм юм байхгүй. Тэрнийг чинь харин эцсийн юугаар энэ хуулиар хасч байгаа юм. Олимпийн төрлөөр байсан юмыг олимпийн төрөл бус гэдгийг нь алга болгож байгаа юм шүү дээ. Гэтэл одоо олимпийн бус алт чинь дэлхийн аварга 41, мөнгө 23 байгаа биз дээ. Бүгд 64 хүн байгаа биз дээ. Бүгдээрээ өргөдөл өгнө шүү дээ. Одоо кураш бөхөд бид нар өнөөдөр 38 сая төгрөгийг шүүхийн шийдвэрээр өгчихсөн л байгаа шүү дээ. Одоо самбо бөхийг бид нар 210 сая төгрөгийн нэхэмжлэл Дээд шүүх дээр л явж байгаа шүү дээ. Одоо энэ орон сууц яг ийм юм руу явна шүү.

Д.Арвин:-Үгүй ээ, бид тэр журамд нь бас оруулна.

С.Ламбаа:-Би Их Хурлын гишүүний хувьд хэлье. УИХ дээр сая хэлэлцээд баталчихсан, шийдчихсэн гэдэг асуудал байхгүй. Сая энийг чинь задал гэж 3/2-оор манай гишүүд хэлэлц гэж байгаа. Одоо 3/2-оор энийг оруулах уу, үгүй юу гэдгээ шийднэ. Тэрнээс Их Хурлын шийдвэрийг Их Хурал нэгэнт дараагийн хэлэлцүүлэг рүү орчихоор 3/2-оор босчихож байгаа байхгүй юу асуудал чинь. Босгож л ярьж байгаа шүү дээ, бид нар. Тэрнээс тэнд баталчихсан, одоо энийг ярих юм байхгүй гэсэн ойлголт байхгүй шүү дээ. Би Их Хурлын гишүүний хувьд ярьж байна, мэддэг учраас.

Д.Оюунхорол:-Улаан гишүүн

Ч.Улаан:-Олимпийн аварга, Дэлхийн аварга гэдэгт бид хүндэтгэлтэй хандах ёстой гэж би хувьдаа боддог юм л даа. Батбаяр гишүүн шиг мэргэжлийн тамирчин биш. Гэхдээ бүх насаараа л спорт сонирхож явдгийн хувьд бол санаа зовдог асуудал бий. Тэгэхээр Засгийн газрын барьж байгаа байр суурь олимп болон дэлхийн аваргаа онцолж үзье гэдэгтээ би санал нэг байгаа юм. Мөнгөн медаль гээд явах юм бол хавтгайрах тал руугаа орно. Тэгвэл яагаад хүрэл нь ордоггүй юм. Энэ чинь алтын төлөө барилдаад ч юмуу, алтын төлөө тэмцээд хүрэл авдаг шүү дээ. Манайх чинь алтын төлөө тэмцэж байгаад мөнгө аваа биз дээ. Тэгээд алтны энтэй мөнгө гэдэг шүү дээ. Тийм учраас ингээд хавтгайрчих тэр үүд хаалгыг хаах нь зөв юмаа. Ер нь олимпийн бус төрөл  гэдгийг бас зааглаж үзмээр байгаа юм шүү дээ. 4 жилд нэг удаа болдог олимп байна, тэрэнд бэлддэг төрлүүд байна. Олимпийн бус төрөл нэг улсын л бөх шүү дээ. Кураш бөх гээд. Тэгэхээр энийг заагламаар байгаа юм. Тэгэхээр хавтгайрсан энэ байдлыг нь арилгаад үнэхээр дэлхийн аварга, олимпийн аваргуудаа дэмжсэн шиг дэмжих шиг болох хэрэгтэй. Олимпийн шинэ аваргууд хэдэн байртай болчихсон юм бэ? бараг хүн болгонд л 10, 20 байр амлаад байсан. Одоо байртай болчихсон хүн нэг ч байхгүй юм гэнэ лээ шүү дээ. Худлаа амладаг байхгүй юу манайхан.

Тийм учраас ер нь олимпийн аварга, дэлхийн аваргыг бүр бодлогоор нэр зааж байгаад, болж өгдөг бол бүр хуулинд заагаад, болохгүй бол мөнгөн шагналтай нь хамтатгаад тэгээд энэ асуудлыг шийддэг байх юмсан гэсэн хүсэл байдаг юм. Тийм учраас орон сууц гэдэг санааг олимпийн аварга, дэлхийн аваргад нь дэмжиж байгаа юм. Тэгэхдээ энд зааг байх хэрэгтэй л дээ. Орон сууц гэдэг чинь өөрөө 160 м кв орон сууц ярьж байна уу? аль эсвэл 3 өрөө орон сууц ярьж байна уу, нэг өрөө гэвэл энэ дэндүү болно. Олимпийн аваргад 1 өрөө байр гэх юм бол арай дэндүү, инээдэмтэй, шог юм болно. Тэр хэрэггүй шүү дээ. Нийтийн жишгээр дор хаяж 3 өрөө байр. Гэх жишээтэй энийг шийдмээр л байгаа юм даа. Бидний мөрөөдөл шүү дээ, олимпийн аварга төрөөд байг л даа, 4 жил тутам 3, 3-аараа төрж байсан ч яадаг юм.

С.Ламбаа:-Би Улаан гишүүнтэй санал нэг байна. Олимпийн наадам, дэлхийн аваргын тэмцээнд амжилттай оролцоод медаль хүртсэн гэх юм бол  гурвуулаа орно шүү дээ. Хүрэл, мөнгө, алт гурвуулаа орж байгаа юм, орон сууцан дээр. Олимпийн аварга, дэлхийн аварга хоёроо асуудалд хандана гэх юм бол би асуудалд өөрөөр хандах гээд байгаа юм. Энэ чинь яг саяны Улаан гишүүний хэлээд байгаа зүйл шүү дээ. Алт, мөнгө, хүрэл цөмөөрөнд нь орон сууц өгөхөөр болоод байгаа байхгүй юу. Тэр олимпийн аварга болчихсон бол… Би уг нь ингэж бодоод байгаа юм. Нөгөө дэлхийн аварга, олимпоо хуульчлаад яачих юм бол энэ 120 сая чинь бишээ, 120 сая чинь 500 сая болог л доо. Тэр мөнгөнөөсөө орон сууцаа авах нь ойлгомжтой шүү дээ. Тэрнийг нь Засгийн газар журамлаад өгчих ёстой байхгүй юу.

Би ойлгоод байгаа юм. Тэр мөнгөн шагнал, олимп, тив, дэлхийн зэрэглэлийн гээд энэ юм чинь улам л сунаад байх тусмаа бид нар их хүнд байдал руу оруулаад байгаа байхгүй юу. Янз бүрийн нэртэй юм орж ирээд л байгаа юм. Тийм учраас яг энэ олимпийн аварга, дэлхийн аварга гээд точный хэлээд өгөх юм бол энэ бол өөр хэрэг. Тэгэхгүй бол алт, мөнгө, хүрэл бүгдэд нь өгөх юм бол наадах чинь сонин л юм болно л доо. Гэтэл энэ бол олимпийн бус төрөл гэдэг чинь хасагдчих байхгүй юу. Олимп, дэлхийн аварга гээд точный хэлээд өгчих юм бол.

Ч.Улаан:-Ламбаа гишүүн, дугуй хүртэл гээд дугуйг нь нэг жаахан доош нь хийчихэв үү үгүй юу? улсын шигшээ байгууллагыг. Дугуй чинь манайд бас найдвартай спортын нэг гэж бодоод байгаа шүү дээ. Дугуй хүртэл шигшээтэй болох гэж санал тавилаа гээд. Би 3 настай дугуй унаж эхэлсэн хүн учраас бас дугуйнд санаа зовоод байна шүү дээ. Тэгэхээр спортыг тэгж зааглаж хэрэггүй байхаа. Муу дугуй хүртэл гэхээр зэрэг их сонин санагдаж байна.

С.Ламбаа:-Муу гэж хэлээгүй ээ, дугуй хүртэл гэж хэлсэн. Бүгдээрээ улсын шигшээтэй болно гээд байгаа байхгүй юу.

Ч.Улаан:-Ер нь найдвартай төрлүүдээр бол шигшээтэй болох нь зөв шүү дээ. Дэлхий, олимпид медаль авчих, улс орны нэр гаргачих найдвартай төрөл байвал тэрэнд улсын шигшээ байгуулах хэрэгтэй. Монгол Улс бол дугуйн спортоор сайхан уламжлалтай, тив, дэлхийн аваргад амжилттай оролцож байсан. Хаана ч гэсэн өрсөлдөөд олимпийн аварга, дэлхийн аварга төрчих потенциал манайд бий гэж би боддог юм шүү дээ, тэгэхээр энийг байгуулах нь зөв.

С.Ламбаа:-4 тамирчинтай шигшээ байгуулна гээд асуудал ороод ирсэн л дээ. 1 байсан ч болно шүү дээ, уг нь бол. 1 дасгалжуулагч, 1 тамирчин, дугуй чинь бол. Тийм учраас 4-өөр орж ирж байгаа юм байна лээ, 3 тамирчин, 1 дасгалжуулагч. Тэр бүхнээ Засгийн газар дэмжээд л байгаа шүү дээ, бүгдийг нь.

Д.Оюунхорол:-Дондог гишүүн

Д.Дондог:-Би Улаан гишүүнтэй ижил саналтай суугаад байгаа юм. Ганц хоёр зүйл тодруулъя. Ламбаа гишүүн түрүүнд хариулаад байна. Өмнөх хүмүүс нь босоод ирнэ гэх юм. Тэгэхээр энэ заалтыг, оруулж байгаа гишүүд өмнөхийг нь юу гэж тооцож байгаа юм бэ? хууль гараад хойшоогоо мөрдөөд явах тухай ярьж байгаа биз дээ. Хэрвээ эргэнэ гэх юм бол энэ чинь ёстой өнөөдөр хямралтай үед нь байтугай хүнд байна шүү дээ. Нэгдүгээрт энийг тодруулж өгөөч.

Хоёрдугаарт, түрүүнд Ламбаа сайд бараг хэлчихлээ дээ. Мөнгийг нь нэмчихээд, тэрнээсээ орон сууцаа аваад бас тэгээд илүү гардаг мөнгөтэй болгоод, орон сууц гэдэг нь үнэхээр л тийм Засгийн газар нь эмзэг хандаад бас араас нь… араас нь юу байхав дээ араас нь жишиг алдаад баахан өөр салбарууд ороод ирнэ гэх гээд байгаа юм шиг байна. Мөнгийг нь нэмбэл хэдий хэмжээний хүртэл нэмж чадах юм бэ? тэгвэл протоколд тусгаж байгаад орон сууцных нь жишгээр 3 өрөө орон сууцны жишиг хэд гэж тооцдог юм тэрүүгээр нь мөнгийг нь тооцож байгаад  ингээд Засгийн газар журмаа гаргахдаа мөнгийг нь нэмээрэй гээд протоколоор хийгээд өгчихвөл орон сууц гэхгүйгээр, тэгсэн мөртлөө орон сууцных нь асуудал мөнгөтэйгээ цуг шийдэгдээд явчихвал арай цэвэрхэн юм болов уу гэж бодогдож байгаа юм.

Гуравдугаарт, медаль гээд энд … түрүүнд би Наранбаатараас асууж байсан. Алт, мөнгө хоёр нь орох юм, хүрэл нь журмаар зохицуулна гээд. Медаль гээд хийчихсэн бол гурвуулаа л орно. Дараагаар нь цэцэд ч байдаг юмуу зарга үүсгээд яахав Их Хурлын баталсан хуулиар медаль гэчихсэн байж байхад хүрэл медалийг нь ялгачихлаа шүү дээ. Энэ чинь байх л ёстой медаль мөн биз дээ гээд ингээд заргалдахад яалт ч үгүй унана. Тийм учраас энд дэлхийн аварга, олимпийн аварга гэдгийг салбарынхан өөрсдөө зөвшөөрөөд, гаргаж байгаа зөвшөөрөх юм бол тэгээд явчихвал тэр алт мөнгө, элдэв дээдийн юм дурьдахгүйгээр зүгээр олимпийн аварга, дэлхийн аварга гэчих юм бол их цэвэрхэн сайхан  хууль болчихно. Зорилгодоо ч нийцнэ, хууль нь ч аятайхан болно, хэрэгжих ч боломжтой болно. Тэгээд мөнгийг нь орон сууц гэхгүйгээр мөнгөн дүнд нь нэмж өгье гэдгээ эндээсээ яриад ингээд тогтчихвол бид нарын санал бүгдээрээ нэг ижил шахуу болчих юм биш байгаа гэж бодож байна.

Олимпийн бус төрөл нь харин тусдаа ялгагдаад үлдэнэ шүү дээ. Тэртээ тэргүй дэлхийн аварга, олимпийн аварга гэчихээр зэрэг. Ингэчихвэл бид нарын зорилго биелэгдчих болов уу, манай санал гаргасан  гишүүд маань энэ дээр бараг ойролцоо очих болов уу гэж бодоод байна шүү дээ. Яагаад гэвэл энэ чинь нэлээн зарчмын зөрүүтэй санал дээр Засгийн газрын байр суурь өөр байгаад бид нар бас хоорондоо ойлголцох зайлшгүй шаардлагатай юм байна гэж ингэж ойлгож санал хэллээ. Санал асуулт хоёр зэрэг боллоо, асуултандаа хариу авъя.

С.Ламбаа:-Ерөнхийдөө асуудал бол одоо ойлголцол руу явж байна л даа. Би ингэж хэлээд байгаа шүү дээ. Улаан сайд ч ойлгож байгаа. Ер нь хуулин дотор орон сууц олгоно гэсэн ийм үг битгий оруулаачээ. Одоо энэ хууль батлагдлаа. Бид жишээлбэл, өнөөдөр протокол гэж нэг айхтар юм гарч байгаа шүү дээ, байнгын. Тийм учраас ерөөсөө л Засгийн газар бол энэ журмаа гаргахдаа олимпийн аварга, дэлхийн аварга болсон хүндээ орон сууц олгодог тийм тогтолцоонд шилжиж, журамдаа оруул гээд протоколд орчихсон байхад л энэ протоколын дагуу л бид журам гарна шүү дээ. Тийм учраас би бол энэ мөнгөн шагнал гэдэг нь гардагаараа гараад, орон сууц гэдэг нь өөрөөр хэлбэл, Засгийн газар олимпийн аварга, дэлхийн аварга хоёртоо заавал орон сууц олгоно шүү гэдэг асуудлыг протоколд тусгачихсан байхад л бид Засгийн газрын журамд л оруулчихсан байх ёстой. Шууд Засгийн газар одоо олимпийн аварга болон дэлхийн аваргад орон сууц олгоно. Энэ бол нэр төрийн хэрэг болно шүү дээ, Монголын. Бүр зарлачихаж байгаа гэсэн үг байхгүй юу журмаараа.

Хуулинд ингээд оруулчихаар бүх салбарууд хууль руугаа юм чихдэг байхгүй юу. Өмнөхийн тухай асуудал харин ийм л дээ. Өмнөх чинь харин ийм байгаа юм. Би мэдэж байна, Арвин гишүүн ч мэдэж байгаа шүү дээ. Хууль эргэж үйлчлэхгүй гэж ярьдаг юм. Одоо хууль эргэж үйлчлэхгүй гээд бид нар энэ ахмад дайчдыг дийлэхгүй байгаа шүү дээ. Бүх хүн өргөдөл өгч байгаа, бүх хүнийг шийдэхээр болж байгаа шүү дээ. Одоо эцэстээ Их Хурал ямар аймаар өргөн хэмжээний шийдвэр гаргачихаад Засгийн газар энэ мөнгийг олгох гэж үйлээ барж байна.

Дэлхийн аварга гэхэд 64, олимпийн 3. Ингээд 67. Явчихна шүү дээ. Тэгэхээр ерөөсөө хууль эргэж үйлчилдэггүй гэдэг ойлголтыг хүн мэддэггүй юм. Энэ хууль гарлаа л бол би яахаараа болдоггүй юм. Би Монгол Улсад ийм юм аваад ирсэн гээд л давхиад ороод ирнэ шүү дээ. Тийм учраас бид нар асуудалд зүгээр ингээд ойлголцоод л, би үнэхээр дэлхийн аварга, олимпийн аварга гэдэг асуудалд байр гэдэг асуудал байтугай би мөнгөнийх нь хэмжээг ч Засгийн газар дээр ярина гэж бодож байгаа. Олимпийн аварга 120 сая л байгаа шүү дээ. Тэгвэл 500 сая л гэчихье л дээ. 500 саяар чинь байраа ч аваад, юугаа ч хийнэ шүү дээ. Ойлгомжтой юм байхгүй юу. Энийг Засгийн газар зохицуулчихна шүү дээ. 

Их Хурлын гишүүд 1 сая доллар гэж ярьж сүйд болоо биз дээ. Олимпийн аваргууд төрөхөд сая. Хуучин парламент дээр. Тийм учраас би Арвин гишүүнтэй ойлголцоод таны энэ асуудлыг би үнэхээр хүлээн зөвшөөрч байна. Дэлхийн зэрэглэлийн гэдэгт 3 юмыг л багтааж байгаа шүү. Дэлхийн аварга, дэлхийн цом, универсиад. Тэгэхээр дэлхийн цомыг яагаад бид оруулахыг дэмжиж байгаа юм. Бас ялгаа байхгүй дэлхийн энэ том тэмцээнүүдэд түрүүлсэн улсуудын хооронд болдог тэмцээн учраас хэн ч тэндээс алт авах тухай ойлголт гардаггүй байхгүй юу. Анх удаа л Бадар-Ууган, Наранбаатар хоёр мөнгө авчирлаа шүү дээ. Энэ бол том тэмцээн. 

Тийм учраас түрүүнд Их Хуралд орохдоо Дэмбэрэл дарга энийг буцаа гээд байгаа нь нөгөө тивийн наадам чинь цөмөөрөө орон сууцандаа хамрагдчихаад байсан учраас Их Хурал дээр ухарсан байхгүй юу. Тийм учраас би өнөөдөр ингээд өнөөдөр манай Байнгын хороо ерөөсөө л сүүлийнхээ орон сууцтайг нь хасчихаад мөнгөн шагнал яагаад. Протоколоор журамдаа орон сууц олгох, дэлхийн аварга, олимпийн аваргууддаа орон сууц олго гэсэн үүргийг л өгчихмөөр. Тэгвэл би журамдаа хийгээд батлуулчихна Засгийн газар. Энэ бол баараа байхгүй.

Д.Оюунхорол:-Энд би бас нэг тайлбар  хийе. Манайх энэ Биеийн тамир, спортын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэхийг шийдвэрлэж байхад манай Байнгын хорооны гишүүд одоогийн ярьж байгаа Ламбаа сайдын дэлхийн аварга, олимпийн аваргад орон сууц олгоно, байр, мөнгөн шагнал өгнө гэж яг ингэж ойлгож бид нар хэлэлцэх эсэхээ шийдвэрлэсэн шүү дээ, ер нь бол. Сая Улаан гишүүний яриад байгаа ч яг тэр. Ламбаа гишүүний хариулаад байгаа ч тэр. Бид ер нь хэлэлцэх эсэхийг шийдэж, энэ хуулийн төслийг Монгол Улсын Засгийн газар оруулж ирж байгаа анхных нь хувилбар ч гэсэн энэ байсан. Тийм учраас энэ анхных нь хувилбараар энэ асуудлаа энэ зарчмаар нь тавиад явах нь их зүгээр байхаа гэж. Ер нь өнөөдөр Монголын тамирчид олон авъяастай хүүхдүүд, тамирчид маань бас ядуу зүдүү, эмзэгхэн байдалтай амьдраад байна уу гэж гаргасан тооцоо судалгааг үзэхэд үнэхээр байдал бол тийм. Жишээлбэл, сая Улаан гишүүн бас хэлж байна л даа. Олимпийн аварга төрж байх үед олон хүмүүс байр орон сууц хандивлаж байсан. Одоо өгсөн юмуу, эс өгсөн юмуу гээд.

Тэгэхээр бид нар энэ асуудал дээр эргэж нэг харах ёстой юм байгаа юм шиг байгаа юм. Олимпийн аварга болон дэлхийн аварга, бас гадаадад олон төрлийн тэмцээн, уралдаанд оролцоход хувийн хэвшлийн аж ахуйн нэгжүүд маш их дэмжлэг туслалцаа үзүүлдэг. Түрүүлж ирсэнд нь байр ч өгдөг, замын зардлыг нь ч даадаг. Бас ер нь ингээд туслалцаа дэмжлэг үзүүлдэг. Энэ аж ахуйн нэгжүүдийг тэр тамирчдыг дэмжиж өгч байгаа мөнгөнийх нь хэмжээгээр орлогын албан татвараас нь чөлөөлдөг байх ийм хуулийг бид нар бас санаачлаад оруулах ийм боломжтой байхаа гэж ойлгож байгаа юм. Тамирчдыг дэмжиж байгаа тэр орон сууц олгож байгаа аж ахуйн нэгжид яг тэр хэмжээгээр нь татвараас чөлөөлдөг байх тийм тогтолцоог бий болгоод өгчих юм бол олон аж ахуйн нэгжүүд бас угаасаа сэтгэлээрээ спортыг дэмжлэг элэгтэй тийм хүмүүс  энэ том их спортыг дэмжих боломж нэлээн бий болох байхаа гэсэн ийм ойлголттой байгаа.

Бидний анхны хэлэлцүүлгийн үр дүн бол ерөөсөө л олимпийн аварга, дэлхийн аваргуудыг үнэхээр нэг аварга төрүүлсэн юм шиг улс орон маань харж үздэг байя. Тийм учраас Засгийн газар өөрөө энэ хуулийг би санаачилж оруулж ирсэн байхаа гэж Ламбаа сайд, Наранбаатар хоёрыг ойлгож байгаа шүү дээ. Анхны хэлэлцүүлгийн үед бид нар хэлэлцэх эсэхийг шийдэхдээ яг л ийм л зарчмаар асуудалд хандсан, тийм учраас энэ дээр бид нар гишүүдэд өөр байр суурь байхгүй ээ. Тивийн болон бусад гээд явчихаар зэрэг арай хавтгайрсан, өнөөдөр төсөвт ачаалал үүсгэх хэлбэрээр хуулинд байр, орон сууц, мөнгөн шагнал олгох тухай асуудлыг тооцоо судалгаагүйгээр бид шийдвэрлэх Их Хурлын гишүүдэд боломж байдаггүй. Угаасаа хуулиар хориотой. Тийм учраас Засгийн газарт бид нар тогтоолоор дэлхийн аварга, олимпийн аваргадаа байр олгоно, мөнгөн шагналынхаа хэмжээг нэмэгдүүлнэ гэдгийг нь тогтоолоороо бид нарын бичигдэж байгаа энэ протоколын дагуу асуудал нь шийдэгдээд бид санал хураалтаа, протоколдоо ингэж тэмдэглүүлье гээд бас саналаа хураачихаж болох юмаа гэсэн тийм л зарчмын байр суурьтай байна.

Алтай гишүүн

З.Алтай:-Энэ ер нь олимп, дэлхийн, ямар ч тэмцээнд амжилт гаргахад би хоёр хүчин зүйл нөлөөлдөг гэж бодоод байгаа юм. Нэгдүгээрт, тамирчин хувь хүн, тэр хүний хичээл зүтгэл, хөдөлмөр, тэр агуу их юм байгаа л даа, мэдээж тийм юм байхгүйгээр тэр хүн амжилт гаргана гэж байхгүй.

Нөгөө талын асуудал нь санхүү, эдийн засаг, мөнгөний л асуудал. Тэр мөнгө хаанаас гардаг юм бэ? Засгийн газрын мөнгө гэж байдаггүй шүү дээ. Орон сууц, хоол унд, бэлтгэл, гадаад, дотоод явах, тээвэр унаа, зочид буудал, юу л байдаг юм, энэ татвар төлөгчдийн мөнгө шүү дээ, миний мөнгө дотор нь цохиж л яваа шүү дээ. Энэ хоёрын нийлбэр дүн их сайн байж байж энэ амжилт гаргадаг болов уу гэж бодож байгаа. Олон жил ч ингэж явсан, одоо ч бол бүр ч баталгаажаад ихээхэн хэмжээний мөнгө төгрөгтэй болох нь л дээ. Гэхдээ энэнээс ургуулаад үзэх юм бол би монголын энэ амжилт гаргаж байгаа, гаргасан гаргаагүй бүх тамирчдыг монголын татвар төлөгчдөд өртэй хүн гэж боддог. Аль нэгэн тал руу битгий хэлбийгээсээ билээ, чи монголын иргэдэд, монголын ард түмэнд өртэй хүн шүү, тэдний өмч шүү гэдгийг их сайн бодож яваарай гэж хэлэх гээд байгаа юм.

Өнөөгийн байдлаас хараад үзэх юм бол юу болж байна гэхээр энэ хэдэн тив, дэлхий байна уу, улс орны чанартай тэмцээнд түрүүлсэн тамирчид аварга гэсэн янз бүрийн цолтой нөхдүүд улс төрийн намын  харьяалалд орж явдаг, хэн нэгэн эрх мэдэлтэн, дархтаны тамирчин болж хувирдаг, тэрний сонгуулийн шоу гээд улс төрийн үйл ажиллагаанд гар бие оролцон идэвхтэй зүтгэдэг. Өнөө ард түмэн хайрлаад байсан татварынхаа мөнгөөр бөөцийлөөд харамлалгүйгээр явуулсан тэр бүх амжилт, тэр бүх юмыг зүгээр л хэдэн шар тэмдэгний хойноос гэдэг юмуу, албан тушаалын хойноос тэрнийг бүгдийг нь зольдог. Тэр ард түмнийг, татвар төлөгчдийг нулимдаг. Энэ заваан байдлаасаа тамирчид хэзээ гарах юм бэ? ёс зүйн дүрэм гэж та нарт байдаг юмуу, үгүй юмуу? энэ ард түмэн, татвар төлөгчдийн өмнө хүлээх хариуцлага гэж та нарт байдаг юмуу, үгүй юмуу? ичиж үхмээр, нүүрээ хаанаа хиймээр гэдэг балиар юмнууд сүүлийн улс төрийн сонгууль, шоуны үеэр гарч ирлээ шүү дээ. Ард түмэн хайрлаад л байна, манай тамирчин, монголын, биднийх гээд өмчлөөд байхад аваачаад нэг нөхөр лүү далдаганаж гүйж очоод, бүх шоунд нь очиж солиороод л, урдуур хойгуур нь гүйгээд бүр ичих нүүрээ яаж тэр хүн олны нүүр харна даа гэмээр ийм аймшгийн юм болж хувирч байна шүү дээ.

Тэгээд тэрнийх нь төлөө нэг нөхөр нь өөрийнхөө эрх мэдлийн хүрээнд хэдэн шар тэмдэг зүүгээд өгчихдөг. Тэрэнд нь хөөрцөглөөд. Би тийм байсан бол ичиж үхнэ. Тэр тэмдгийг энгэртээ хэзээ ч зүүхгүй. Бушуухан ордны арын хаалгаар гараад бушуухан зугатаж алга болно. Ямар муухай ёс зүйгүй,  ямар хөгийн улсууд байдаг юм бэ эд нар чинь. Одоо нэг нөхөр баахан хаанчилж, дарангуйлал хийж байгаад өөрийнхөө улсуудыг ер нь тэр амжилт гаргасан уу, гаргаагүй юу хамаа байхгүй юу бүгдийг нь баахан шар тэмдгээр энгэрийг нь цоолоод явуулчихсан. Одоо Элбэгдорж гарч ирээд бас тэгж хуваавал яана. Ардчилсан намын тамирчин гэдэг юмуу, ардчиллын тамирчин ч гэдэг юмуу, бас хэдэн ёс зүйгүй нөхдүүд нь хойноос нь далбаганаад гүйж л таараа шүү дээ.

Энэ асуудлаа та нар ярьдаг юмуу, ёс зүй гэдэг чинь хэн нь улс төрийн хүчин, хэн нэгэн хүнд энэ монголын тамирчин өмчлөгдөх ёсгүй шүү. Мөнгө хөрөнгө нь татвар төлөгчдөөс гарч байгаа учраас энийг тамирчиддаа сайн ойлгуулж хэлээсэй гэж би бодож байна. Нэгдүгээрт, энэ ёс зүй байна уу, Ламбаа сайд минь ээ, татвар төлөгчдөд өртэй нөхдүүд шүү гэдэг. Хэн ч өмчлөөд авдаггүй тийм л нөхдүүд шүү. Тийм байгаасай билээ гэж бид мөнгөө өгч байгаа шүү гэдгийг хэлэх байна.

Нөгөө талын санал бол Ламбаа сайд бөгөөд Улаан сайдын саналыг дэмжиж байна. Засгийн газрын оруулж ирсэн саналыг бид дэмжих ёстой. Засгийн газар мөнгө төгрөг, хөрөнгө мөнгө бололцооны хувьд үнэхээр бидний чадал ийм байна гээд байхад Их Хурал тийм юм байхгүй, та нар нэм гэж өнөөгийн энэ хүндрэлтэй нөхцөлд юу ярих юм бэ? энэ чинь болохгүй шүү дээ. Үнэхээр олимп, дэлхийн аваргадаа алтан медаль авчихсан тамирчиддаа байгаа юмаа өгье л дөө, тухайн үед бололцоо юу байдаг юм. Хэн ч харамлаад байхгүй шүү дээ. Би даже энэ дээр байр гэдэг асуудал оруулах хэрэг байгаа ч юмуу, үгүй ч юмуу гэж бодож байна. Мөнгийг нь хангалттай л өгчихье л дөө. 500 сая байна уу, 800 байна уу, хэд байдаг юм. Тэр хүн тэрүүгээр бензээ авч байна уу, хаусаа худалдаад авна уу, тэр хүний л асуудал шүү дээ. Мөнгө гэдэг бол, өнөөдөр мөнгөтэй л байхад бүх асуудлыг тэр хүн сонголтоороо шийдэж болно шүү дээ. 

Хоёрдугаарт, энэ дээр мөнгөн дүн тавих хэрэг байна уу, 400 юмуу, 500 юмуу. Өнөөдөр зах зээл дэлхий чинь хэцүү байна шүү дээ, 400, 500 сая төгрөг гээд ингэчих юм бол хэдэн жилийн дараа төгрөг бүр хог болбол яана. Хууль нь гарчихсан, нөгөө хүн өгөхөд ч хэцүү, байх ч хэцүү ийм л юм болно шүү дээ. Энэ мөнгө төгрөгний асуудлыг Засгийн газарт нь үлдээчихвэл яасан юм бэ гэж. Засгийн газар нь мундаг гавъяа байгуулсан тамирчнаасаа харамлаад байх юм байхгүй шүү дээ, хангалттай өг л дөө, тэгээд тэр хүн хэрэгцээгээ дуртай юмаараа баавгайтай чихрээ авч иднэ үү, бидэнд ямар хамаатай юм. Тэгээд л зохицуулж болдоггүй юмуу гэж хэлмээр байх юм.

С.Ламбаа:-Алтай гишүүнтэй санал нэг байна. Энэ бол мөнгөн шагнал олгох журмыг нь Засгийн газар батална гэж байгаа учраас энд ямар нэгэн өнөөдөр мөнгөний асуудал байхгүй шүү дээ. Тухайн үедээ мөнгөний ханш ямар байна вэ, тэрэндээ зохицуулсан журмаа Засгийн газар боловсруулаад яваад байна гэсэн үг. Энэ хууль гарангуут манай журам өөрчлөгдөх юм байхгүй юу. Хуучин журам чинь өөрчлөгдөнө гэсэн үг шүү дээ. 

Орон сууцны тухай ойлгомжтой, ер нь олимпийн аварга, дэлхийн аварга болсон улсуудын. Миний зүгээс Засгийн газар дээр ярьж Засгийн газрын гишүүдийн дэмжсэн юм бол мөнгөн шагналын хэмжээ чинь бага байна. Тэр бага мөнгө нь энэ том олимпийн аварга болсон, дэлхийн аваргууддаа ийм өндөр шагнал, мөнгөн шагналаа л өгчих юм бол бүх асуудал шийдэгдэнэ гэдэг утгаар л явсан. Тийм учраас л би орон сууц гэж битгий хуулинд оруулаач гээд байгаа байхгүй юу. Энэ бол зохицуулагдчих асуудал байхгүй юу даа. Өнөөдрийн яригдсан юм бол тэртээ тэргүй Засгийн газрын гишүүн нь сууж байна, асуудал хариуцсан агентлагийн захирал нь сууж байна. Манай байнгын хорооны дарга сая хэлчихлээ. Засгийн газар журам дээрээ дэлхийн аварга, олимпийн аварга хоёртоо орон сууц байтугай юм өгч болно шүү дээ, уг нь. Тухайн үед юу ч өгч болно шүү дээ. Заавал орон сууц өг гэх нь юу юм.

Ёс зүйн дүрэм гэж, тамирчдын ёс зүйн дүрэм гэж байлгүй яахав, тэгэхдээ энийг ер нь нэлээн чангаруулна. Эмч, спортын улсуудын ёс зүйн дүрмийг шинэчлэх гэж байгаа шүү дээ, бид нар. Ер нь цаг үетэйгээ холбогдуулж нэлээн хатуу шаардлага тавихгүй бол үнэхээр татвар төлөгчдийн мөнгийг л бид энэ улсуудад өгч байгаа шүү дээ. Энэ бол ойлгомжтой.

З.Алтай:-Хичнээн хайрлаж байсан, хүндэлж байсан олимпийн сайхан тамирчингуудыг өнөөдөр дургүй нь хүрсэн монголын ард түмэн өчнөөн байна шүү дээ, ингэх байсан юмуу гээд нулимж байна шүү дээ, энийг юу гэж үзэх вэ?

Д.Оюунхорол:-Бямбацогт гишүүн

С.Бямбацогт:-Олимпийн наадам, дэлхийн аваргын тэмцээнд амжилттай оролцож, медаль хүртсэн  гэдгийг олимпийн аварга, дэлхийн аварга болсон тамирчдад орон сууц олгох асуудлыг Засгийн газар журамдаа тусгаж оруул гэдгийг протоколоор өгье гэж ойлголоо, зөв үү? Хэрвээ ингэж явах юм бол энэ дээр бас дэмжиж болох юмаа гэж бодож байна. 

Одоо нэг тодорхойгүй асуудал байна л даа, хууль эргэж үйлчлэх үү, үгүй юу гэж. Батлагдсан өдрөөсөө хойш. Энийг бас тодорхой болгож өгөх ёстой байхаа. Энэ дээр яах ёстой юм бол?

Нөгөө талаас нь дэлхийн аварга шалгаруулах тэмцээн гэж байгаа юм л даа, дэлхийн аварга, дэлхийн зэрэглэлийн тэмцээн гээд. Яг үнэндээ бид хуучин олимпийн төрөл, олимпийн бус төрөл гээд арай жаахан ялгавартай ханддаг байсан. Энэ нь Үндсэн хуулиа зөрчиж байна гээд өнөөдөр ялгаваргүй болчихсон. Одоо энд сууж байгаа бид нар хамгийн удаан яригчдын холбоо гэж байгуулчихаад тэгээд энд дэлхийн аварга гэдэг юмуу, дэлхийн цом гэж шалгаруулаад орон сууц авах асуудал бас ярьж болно шүү дээ, бас. Иймэрхүү зөндөө юмнууд байгаа шүү дээ. Энийг яаж ялгаж зааглах ёстой юм бэ бас. Тэгэхгүй бол энэ чинь дэлхийн зэрэглэлийн тэмцээн зохион байгуулах юм бол.

Би бас өнөөдөр терратурын холбооны ерөнхийлөгч, бас спортыг дэмждэг. Оросоос нэг тамирчин, Хятадаас нэг тамирчин авчраад дэлхийн цом гэдэг юм зохион байгуулъя гээд л тэгээд орон сууц олгох асуудал чинь хавтгайраад явчих вий дээ. Энийг бид нар зохицуулах ямар боломжууд байнаа? Яг үнэндээ бол олимпийн төрөлдөө дэлхийн аварга болж байгаа, олимпийн төрөлд аварга болж байгаа тамирчдад орон сууц олгохыг дэмжиж байгаа. Хамгийн гол нь энэ хавтгайраад явчих гээд байна. Сая Алтай гишүүний хэлж байгаа үнэн л дээ. Яг эцсийн эцэст энэ чинь татвар төлөгчдийн мөнгө. Бид нар хувиасаа тамирчдад 100 доллар гаргаад өгөх гэж хичнээн зовдог билээ дээ, өнөөдөр 100 мянган долларын асуудал яриад байна шүү дээ, төрөөс өгөх гэж байгаа мөнгө. Төрийн юм гэхээрээ бид нар ингэж хайр гамгүй хандаж болдог юмуу бас. Хувийнхаа 100 долларыг бид нар яаж харамладаг билээ. Эргээд эцэстээ энэ 100 мянган доллар чинь татвар төлөгчдийн мөнгө, бидний ч мөнгө биш.

Тийм болохоор энийг бас яаж бодох ёстой юм бэ? энийг хамгийн гол нь юм хавтгайрах гээд байна шүү дээ. Энэ асуудлыг яаж шийдэх бололцоо боломж байна?

С.Ламбаа:-Хавтгайруулахгүйн тулд Засгийн газар асуудлыг маш сайн боловсруулж оруулж ирсэн юм л даа. Их тов тодорхой болгож, олимпийн, дэлхийн гэж ерөөсөө л. Тэр дэлхийн, тивийн. Дэлхийн гэж оруулж ирсэн нь өнөөдөр УИХ дээр дэлхийн зэрэглэлийн болж хувираад яваад байгаа байхгүй юу. Засгийн газрын өргөн барьсан чинь ерөөсөө олимпийн, дэлхийн гэж хоёрхон төрлөөр орж ирсэн шүү дээ. Энэ бол маш хатуу байр суурьтай орж ирсэн юм. Дэлхийн зэрэглэлийн гээд болчихоор би хэлээд байна шүү дээ. Монгол Улсад 2010 онд захиалга өгч байгаа шатрын дэлхийн цомын тэмцээн гэлүү, тийм юм болно гэхээр өөрөө зарлачихаж байна шүү дээ, холбоодууд. Энэ бол дэлхийн зэрэглэлийн гээд. Журмаар бол зохицуулна, Бямбацогт гишүүн ээ. Журам бол бий. Жишээлбэл 3 болон түүнээс дээш, 3 хүртэлх тамирчин орсон бол 8 хүртэлх, 15 хүртэлх, 20-иос дээшхи гээд Засгийн газрын журам яг тийм байдаг юм. Хэрвээ 5 орон байсан бол угаасаа тооцогдохгүй шүү дээ. Мөнгөнийх нь хэмжээ маш бага байдаг юм. Ингээд нэг жаахан жаахан юм хийгээд бүр дээш нь зэрэглэлээ ингээд тэмцээний төрөл төрлөөр нь Засгийн газар мөнгөн шагналаа хуваарилчихдаг юм. Энэ журам нь их нарийн гардаг журам.

Тийм учраас энэ дээр хавтгайрах тухай ойлголт одоо байхгүй болно. Хуучин яагаад хавтгайраад байсан юм бэ гэхээр энэ чинь олимпийн ба олимпийн төрлийн гээд хэлчихээр аль аль нь заргалдаж яваад ингээд бүх тэмцээнд юм өгдөг тогтолцоо байгаад байсан байхгүй юу. Одоо бол олимп, дэлхий, тивийн наадам гурваар хязгаарлачихлаа шүү дээ. Тивийн наадам. Тивийн наадам 4 жилд болдог гэдэг утгаар нь би яахав гэж зөвшөөрч байсан. Дэлхийн зэрэглэл гээд болгоход нь за яах вэ нээрээ дэлхийн цом нь том юм. Универсиад бол том юм. Гуравхан төрөл. Угаасаа манай Засгийн газрын журамд дэлхийн зэрэглэлээр гэж байдаг юм. Тэр гурвыг л бид заасан. Тэр гурваа бид өөрчлөхгүй шүү дээ. Тэгсэн тохиолдолд өнөөдөр ямар зэрэглэлийн гэж зарласан манай журамд багтахгүй гэсэн үг шүү дээ. Тэгж л хязгаарлана. Болох байх л гэж найдаж байгаа л даа би.

Д.Оюунхорол:-Бадамсүрэн гишүүн

Х.Бадамсүрэн:-Тамирчдын асуудал үнэхээр улс орны, ард түмний нэрийг дэлхийн тавцанд, олимпийн дэвжээнд гаргаж байгаа чухал асуудал гэдэгтэй хэн ч маргахгүй байхаа. Энэ дээр бид тэр хүмүүсээ урамшуулах асуудал, урам өгч цаашид уралдаан тэмцээнд амжилт гаргах асуудлыг бид үе шаттайгаар хийж байгаа л даа. Тэр утгаараа гишүүд ярьж байна.  Тэгэхдээ бид бас тамирчдаа харж үзэж байна гээд хэтэрхий хавтгайруулсан, бас бусад салбарт буруу жишиг тогтоосон тийм бодлого гаргаж, тийм асуудлыг  хуульчлах тал дээр анхаарах нь зүйтэй гэж гишүүдийн ярьж байгаатай санал нэг байна л даа.Үнэхээр Ламбаа сайд энэ орон сууцны асуудлыг Засгийн газрынхаа журамд оруулъя гээд сайд амлаад байгаа энэ нь зүйтэй гэж үзэж байгаа бол бид хүлээн зөвшөөрөөд ингээд түрүүнд Улаан гишүүн ч хэлсэн, хавтгайруулах асуудлыг зөвхөн олимпийн наадамд аварга болсон олимпийн аварга, дэлхийн аварга гэж нэлээн тодорхой болгож өгөөд явчихвал яасан юм бэ гэж бас тал талаас нь бодоод ийм сэтгэгдэл төрж байна. 

Харин тэр бас үнэхээр өнөөдрийн энэ хэмжээний амжилтыг гаргахад олон жил ажил, хөдөлмөрөө зориулсан тамирчид бий л дээ. Тэр нөгөө эргэж үйлчлэх л асуудлыг яриад байна л даа. Тэрнийг нь бас протоколдоо тусгаад тэгээд Засгийн газар Ламбаа сайд тодорхой журам гаргаад тэр хүмүүсүүдийг чинь жигнээд үзвэл өөр өөр үзүүлэлт гарна л даа. Хоёр удаа гэх юмуу, дэлхийн аварга болсон ч гэх юмуу, өөр ямар байх юм. Тэгээд нэг тодорхой улсуудыг нь үнэхээр нэг тийм олон жил сайн амжилттай оролцчихсон. Тэгээд амьдрал ахуй нь бас нэг ийм яг бид нар нэг ийм илүү харж үздэг юманд арай нэг хамаарагдаагүй бас тодорхой тооны улсууд бий л дээ. Ялгахад хэцүү. Тэгэхдээ тодорхой үзүүлэлт шалгуур гаргавал болох байх гэж бодож байна. Ийм байдлаар жаахан уян хатан үзэх талаас нь хэдүүлээ ярьж байгаад тэгээд юуг нь энэ хуулиндаа тусгах юм, юуг нь журамдаа тусгахын тулд протоколоор Засгийн газартаа чиглэл өгөх юм гэдэг юмаа тохирчихвол яасан юм бэ гэж бодож байна л даа. Өөрөөр хэлбэл нэлээн тийм оновчтой хувилбарыг сонговол яасан юм бэ?

Энэ дээр Ламбаа сайд яг ийм байдлаар протоколдоо тусгая, би дараа нь Засгийн газраас батлагдах журамдаа ингэж оруулъя гээд. Би дахиад хэлэхэд эргэж үйлчлэх, бас ингээд хараад байхад, өргөдөл чирэгдлийг нь үзээд байхад үнэхээр эргэж харчихмаар улсууд байна л даа, тэрнийг манай Наранбаатар дарга эд нар судалчихсан, мэдчихсэн байгаа л даа. Ийм байдлаар бас жаахан тал талаас нь бодоод хэдүүлээ гайгүй тийм боломжийн шийдвэр гаргачихвал яасан юм бэ гэж бодож байна л даа. Гишүүдийнхээ саналыг сонсоод. 

Д.Оюунхорол:-Арвин гишүүн

Д.Арвин:-Санал гаргасныхаа хувьд энэ протоколоор орон сууц байр, дэлхийн аварга, олимпийн наадам гэдэгт оруулж байгааг дэмжиж байна. Энэ дээрээ бүгдээрээ саналаа хураачихъя гэж бодож байна. Ингэж оруулсны хүч нь юу юм гэхээр өмнө нь үнэхээрийн бас … өмнө нь Засгийн газар түрүүнд хэллээ шүү дээ, нэг ч удаа тамирчиддаа байр орон сууц өгч байгаагүй учраас л энэ зүйлийг ингэж хүчилж оруулж байгаа юм шүү гэдгийг бас ойлгоорой. Зарим нь ярьж байна. Татвар  төлөгчдийн мөнгө гэж байна. Ер нь хэлэхэд монголын тамирчид нэг их улсын хөрөнгө оруулалтаар айхтар бэлтгэл хийгээд явсан тийм юм нь ховор. Ихэнхдээ дэмждэг байгууллагууд дэмжиж байсан, нөгөө талаар сая олимпид харин Засгийн газар хөрөнгө гаргасныхаа хүчинд… хөрөнгө гаргалаа л бол монголчууд ямар амжилт үзүүлдэг гэдгийг сая олимпийн өнгөрсөн хугацаанд мөнгө гаргасны хүчинд ингэж монгол хүн олимпид аварга болсон гэдгийг бас ойлгох хэрэгтэй.

Өнөөдөр бүгдээрээ хөрөнгө, мөнгөгүй болчихоод татвар төлөгчид гэж яриад байдаг. Энэ дэлхийн хэмжээнд аваад үзэхэд бусад бүх орон өнөөдрийн улс орных нь нүүр царай спорт болчихсон юм. Тэр утгаараа өнөөдөр тэр  тамирчиддаа энэ зэргийн юм өгөх асуудал бол тэр дэлхийн бүх улс гүрний гэх юмуу. За яахав манайх болохоороо өнөөдөр харамч юм шиг татвар төлөгчид гэж яриад байдаг. Бусад оронтой адилхан жишиж би ярьж байгаа юм шүү гэж би бодож байна.Тамирчдын ёс зүйн асуудал ярьж байна. Тамирчдын ёс зүйг бид нар тамирчидтай ойр байдаг учраас өнөөдөр хүнийг аль нэг намаа дахин шүтэх, хэнийг дэмжих асуудал, тэр хувь хүний асуудал шүү дээ, энэ бол хүний эрх чөлөөний асуудал шүү дээ. Тэгээд ч өнөөдөр Моонгол улс өөрөө парламентын засаглалтай улс орон, хүссэн хүсээгүй аль нэг намд санал өгч байж явах асуудал. 

Тийм учраас тамирчдыг хүнийхээ хувьд, эрхийнхээ хувьд аль нэг намыг сонгох гэж байгаа асуудал руу дайрна гэдэг бол энэ хамгийн бүдүүлэг, хамгийн сонин үйлдэл гэж бибодож байна. Зарим нэг улсууд хэний хөрөнгө мөнгөөр телевиз байгуулчихаад өнөөдөр шударга яриад, дүр эсгэж, татвар төлөгчдийн мөнгө гэж яриад байгааг би бас ойлгохгүй л байна шүү.

З.Алтай:-Тийм юм байхгүй шүү, авгай минь. Олон юм яриад байгаарай чи. 

Хоёрдугаарт, чамайг дэмжиж байна. Сая чи олон улсаас шагнал аваа биз дээ, ямар юмыг дэмждэг ч гэнэ үү, яагаад ч авчихсан юм хэн мэдлээ. Тэгээд л тэрнийхээ хүчинд зүтгээд байгаа. Би тамирчдаас харамласан юм алга, худлаа нэр хүнд олж авах гээд, хөгийн диплом авчихаад тэрнийгээ юу гэж бодоод байгаа юм. Нэг их мундаг хүн болж харагдах гээд. Чиний спортоор хичээллэдэг гэж хаашаа харсан юм байдаг юм бэ? ийм бие хаатай хүн ямар ч спортоор хичээллэдэггүй юм за юу?

Хоёрдугаарт, санаагий чинь би дэмжиж байна. Чи нэг байшин олгоё гэдэг чинь би санаагаараа дэмжиж байна. Тэр чинь хэдэн жилийн дараа бодоод үз дээ.

Д.Арвин:-Луйварчин минь чи дуугүй бай.

З.Алтай:-Новш минь чи төрийн мөнгийг зөндөө идсэн шүү. Энэ байшин хэдэн муу талтай, хэдэн жилийн дараа байшингийн үнэ унавал яах юм бэ? хоёр өрөө байр өгсөн болоод хаа байсан Таван шар гэдэг юмуу, Толгойт, Улиастайд баригдаж байгаа хоёр өрөө байр өгчихвөл яах юм бэ? мөнгө нь тэр тамирчинд хэрэгтэй болох юм байгаа биз дээ. Засгийн газар тэгж аргацаавал аргацаана шүү дээ, газрын мухарт хоёр өрөө байр өгчихөөд хуулийн дагуу бид өгсөн гээд ингэвэл яах юм бэ? 

Даравгар хар авгай минь дуугүй байгаарай чи. Чиний булхайг би мэднэ шүү, зайлуул. Чам шиг сэжгийн юмтай би ярихыг ч хүсэхгүй байна.

Д.Оюунхорол:-Батбаяр гишүүн

Д.Батбаяр:-Дэлхийн аварга, олимпийн аварга гэдэг дээр би бас санал нэгтэй байна. Энэ хүмүүсийн маргалдаад байгаа зүйлийг бас анхаарах ёстой. Их замбараагүй байдал Монгол улсад байна. Спортын тамирчид ч тэр, спортын байгууллагууд ч тэр, хувь хүмүүс дэмжигч нар ч тэр. Ер нь хараад байхад маш замбараагүй байдаг. Өнөөдөр амалсан байруудыг өгсөн газруудыг харахад үнэхээр өгөөгүй, нөгөө тамирчид чинь олимпийн аварга болчихсон, олон сайхан байртай болчихсон гэсэн. Нөгөө өгсөн газрууд яг үнэндээ өнөөдөр байхгүй байна шүү дээ. Энийг нь өгүүлмээр байна. Амладаг бол. Энийг журамд оруулмаар байна. Амалсан бол энэ биеийн тамирын удирдах, спортын ямар байгууллага байна, тэр байгууллага дээр нь эхэлж бүртгүүлээд албан ёсоор. 

Эсрэгээр энэ өгч байгаа компаниудыг нь дэмжиж өгмөөр байна, монголын компаниудыг нь. Сая тэр хуулинд оруулаад Оюунхорол дарга ярьж байна лээ. Орлогын албан татвараас нь чөлөөлж өгөх, энэ дээр нь бас дэмжээд өгвөл энэ тамирчдыг чинь бас төр засаг гээд байхгүй бас рекламдуулдаг, өөрийнхөө компаниа бас дэмжүүлдэг, тэр нэр хүндийг нь авч ашигладаг энэ байгууллагууд чинь бас эргээд тэр хүндээ байраа харамгүй өгч чаддаг тийм юугий нь бүрдүүлж өгмөөр байна л даа.

Дээр нь сая Алтай гишүүн ярьж байна л даа, зарим юмнууд нь зөв юм байна. Энэ бол үнэхээр яах ч аргагүй татвар төлөгчдийн мөнгө. Тэгэхдээ энэ татвар төлөгчдийн мөнгийг авч зардлаа гаргаж, мөнгөөр нь бэлтгэл хийж, мөнгөөр нь очиж хоол ундыг нь идэж тэмцээнд ороод түрүүлээд амжилт гаргаад нэр хүнд олж ирээд, ард түмний хайрыг татчихаад эргэж ирээд улс төр хийдэг. Энэ улс төр хийгээд сонгуульд явдаг. Энийг таслан зогсоох ёстой, хориг тавих ёстой. Энэ дээр спортын байгууллагууд анхаарч өгөхгүй бол болохгүй ээ. Энэ яг байх ёстой. Энэ хамгийн гол нь ирээдүйн тамирчид маань ирээд өөрсдөө тамирчид шагнал авчихаад сонгуульд яваад байдаг. Сумо тийм биш, сумогийн тамирчид сонгуульд орж болохгүй. Зодгоо тайлсны дараа болно. Тэр хүн. Энэ дээр бас анхаарч үзээчээ.

Сая байр орон сууц өгдөгийг би дэмжиж байна. Яах аргагүй, өгөхгүй бол оройтлоо шүү дээ. Өрөвдмөөр юм зөндөө байна шүү дээ.

Д.Оюунхорол:-Бид одоо хуулийнхаа дагуу ерөнхийдөө санал хураалгасан томъёолол, санал хураалтанд оролцох байдалдаа гишүүд өөрсдөө их анхааралтай оролцоорой. Хууль ер нь яаж үйлчлэх юм бэ гэж Бямбацогт гишүүний асуугаад байгаа нэг зүйл дээр энэ хууль гарсан өдрөөсөө хүчин төгөлдөр болоод энгийн журмаар мөрдөгдөхөөр өмнөх хүмүүст байр орон сууц олгох ч гэдэг юмуу, тийм юмыг энэ хуулинд ямар ч юмаар бид заахгүй, олгохгүй ч гэж заахгүй, олгоно ч гэж заахгүй. Өөрөөр хэлбэл, хууль нь өөрөө хүчин төгөлдөр болсон тэр өдрөөсөө эхлээд үйлчилдэг тэр зарчмаараа явна. Энгийн журмаараа л үйлчилнэ.

Ц.Дашдорж:-Оюунхорол гишүүн ээ, тэрэн дээр тайлбар хийгээд байх шаардлага байхгүй шүү дээ. Хууль гарлаа, урагшаагаа хараад явна гэсэн үг шүү дээ. Бидний ярьсан яриа энэ байхгүй юу.

Дээрээс нь юу вэ гэхээр дэлхийн аварга, дэлхийн түвшний тэмцээн гэдэг юмаа олимпийн бус юунаасаа тэр журмаараа зохицуулна гэдэг үүргээ Ламбаа сайд аваад тэгээд асуудал болчихож байгаа юм байна шүү дээ. Тийм биз дээ.

Д.Оюунхорол:-Тийм биш. Бид яг бичсэн саналынхаа томъёоллоор саналаа хураана. Сая ерөнхийдөө гишүүд бүгдээрээ санал нэгтэйгээр нэг томъёолол гаргачихлаа шүү дээ. Одоо бид нар эхлээд Биеийн тамир, спортын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт хураалгах зарчмын зөрүүтэй саналын томъёоллыг хураая. 

Нэгдүгээрт, одоо бол бид өргөн баригдаад батлагдчихсан УИХ-ын чуулганаар батлагдсан саналын томъёоллоо уншиж өгье. Юу гэж батлагдсан бэ гэвэл Төслийн 2-р зүйлийн 2 дахь заалт буюу 7.1.4-ийг дараахь байдлаар 2-р заалт болгон өөрчлөх:

Би 3/2-оор хураалгах саналаа би уншиж байна. Тэрнийгээ уншиж байж хасна шүү дээ. Харин битгий дур дураараа юм ярь л даа. Бид нар яагаад гэвэл энэ хуулийн хэлтсийнхэнтэй яриад, Их Хурлын Тамгын газар, хуулийн зөвлөхүүдтэй яриад оруулж ирсэн саналынхаа томъёоллыг уншаад энэ саналаа дэмжихгүй гэж саналаа хураачихаад тэгээд дараа нь босч ирэх гэж байгаа санал маань бол “Олимпийн аварга, дэлхийн аварга болсон тамирчдад орон сууц олгох асуудлыг Засгийн газар журамдаа тусгах” гэдгийг бид нар протоколоороо тэмдэглээд оруулъя гэж саяны гишүүдийн ярьсан санал байна. Энийгээ санал хураачихъя. Энүүгээрээ санал хураагаад протоколдуулаад энийгээ Засгийн газарт өгнө гэсэн үг шүү дээ. Энэ бол бид нарын одоо ярих гэж байгаа нь. 

Тэгэхээр одоо унших гэж байгаа хоёр томъёолол бол хураагдаад унаж байгаа санал байхгүй юу. Тэгээд энэ нь босч ирж байгаа санал байхгүй юу. 

Төслийн 2 дахь зүйлийн 2 дахь заалт буюу 7.1.4-ийг дараахь байдлаар хоёр заалт болгон өөрчлөн найруулж оруулж ирж байна. Нэгдүгээрт, олимпийн, тивийн наадам, дэлхийн зэрэглэлийн тэмцээнд амжилттай оролцож, медаль хүртсэн тамирчин, түүний дасгалжуулагчийг шагнаж урамшуулах болон үндэсний хэмжээний тэмцээний мөнгөн шагналыг хэмжээ, түүнийг олгох журам батлах. Энд ямар үг орсон гэхээр тивийн наадам, дэлхийн зэрэглэлийн гээд их тийм өргөн агуулгатай болоод томъёологдчихоод байгаа юм. Ингэж хураагдсан санал. 

Тийм учраас энэ саналыг дэмжиж байгаа гишүүд гараа өргөнө үү. Засгийн газрын оруулж ирсэн томъёолол энэ биш. Засгийн газрын оруулж ирсэн анхны томъёолол нь болохоор дэлхийн, тивийн аварга гэсэн энэ хоёрт л…

С.Ламбаа:-Сая бид нар энэ дээр нэг их маргаагүй. Тэртээ тэргүй олимп, тивийн наадам, дэлхийн зэрэглэлийн тэмцээнд гэдэг нь энэнээс өөр өгүүлбэр хүртэл нөгөөх хуулин дээр чинь байж байгаа. Энийг оролдох юм бол дахиад өөр юм руу яваад өгнө. Өөрөөр хэлбэл, дээр нь бас нэг заалт байж байгаа байхгүй юу. Нөгөө орж ирээгүй байгаа. Энэ заалт яагаад энд орж ирээд байгаа юм бэ гэхээр орон сууц гэсэн үг дотор нь орчихсон байсан учраас л энэ орж ирж байгаа шүү дээ.

Д.Оюунхорол:-Бишээ биш, Ламбаа сайд аа. Хоёрдугаарт нь орон сууц гэдэг үг байгаа.

Тэгэхээр энэ саналынхаа томъёоллыг дэмжиж байгаа гишүүд гараа өргөнө үү. Тивийн гэдгийг бид дэмжихгүй гэж ярьсан шүү дээ, сая уг нь.

С.Бямбацогт:-Тивийн наадам чинь 4 жилд нэг удаа болдог, дэлхийн аварга чинь жил болгон 2 жилд болдог байхгүй юу. Дэлхийн аваргаасаа тивийн наадам чинь еще том тэмцээн.

С.Ламбаа:-Том 4 жилд 1 л удаа болдог.

Д.Оюунхорол:-11-ээс 9.

Дараа нь энэ хуулийн 7.1.4-т заасан журамд “олимпийн наадам, дэлхийн аваргын тэмцээнд амжилттай оролцож, медаль хүртсэн тамирчны амжилтыг нь харгалзан орон сууц олгох асуудлыг тусгах гэсэн ийм томъёолол байгаа. 

Тэгэхээр бид энэ саналыг өөр томъёоллоор оруулахаар болж байгаа. Тэгэхээр энэ саналыг дэмжиж байгаа гишүүд гараа өргөнө үү. Дэмжигдсэнгүй гэж ойлголоо. 

Одоо бид “Олимпийн аварга, дэлхийн аварга болсон тамирчдад орон сууц олгох асуудлыг Засгийн газар журамд тусгах” гэсэн саналын томъёоллоор санал хураая. 11-ээс 11.

Энэ саналыг Засгийн газарт журам болгож өгөхөөр шийдвэрлэлээ. Биеийн тамир, спортын тухай хуульд нэмэлт, өөрчлөлт оруулах тухай хуулийн төслийг УИХ-ын эцсийн хэлэлцүүлэгт бэлтгэсэн тухай Байнгын хорооны танилцуулгыг УИХ-ын гишүүн Батбаяр танилцуулъя. Аварга тамирчиндаа өглөө шүү.

Хоёрдахь асуудалдаа оръё. Нийгмийн бодлогын байнгын хороо өмнөх Байнгын хорооны хуралдаанаараа Нийгмийн даатгалын үндэсний зөвлөлийн тайланг хэлэлцсэн. Нийгмийн даатгалын үндэсний зөвлөлийн асуудлаар УИХ-ын ажлын хэсэг ажилласан Дашдорж гишүүний илтгэлийг бас хэлэлцсэн. Үүнтэй холбоотойгоор Нийгмийн даатгалын үндэсний зөвлөлийн бүрэлдэхүүн шинэчлэгдэж, өөрчлөгдөх шаардлагатай байна гэсэн ийм саналыг гаргасан. Энэ бол нийгмийн даатгалын татвар төлөгчдийн хөрөнгийг зарцуулж байгаа өнөөгийн тогтолцоо бас жаахан замбараа муутай байна. Энэ асуудлыг нэлээн онцгойлон авч үзэх шаардлагатай байна, холбогдох байнгын хороо гэж үзсэн.

Ингээд хуралд оролцсон олонхи гишүүд Нийгмийн даатгалын үндэсний зөвлөлийн гишүүдээс санал сонсож асуултанд хариулт авсан. Өнөөдрийн бидний хэлэлцэх гол асуудал бол нэгэнт Нийгмийн даатгалын үндэсний зөвлөлийн зарим гишүүд ажлын шаардлагаар Засгийн газрын томилгооны дагуу дэд сайдууд нь өөрчлөгдсөн. Тийм учраас оронд нь 3 дэд сайд Нийгмийн даатгалын үндэсний зөвлөлийн бүрэлдэхүүнд орж ирж байгаа. Энэ бол одоогийн байгаа, үйлчилж байгаа хуулийнхаа хүрээнд. Дараа нь хоёр хүнийг өөрчлөе гэсэн санал оруулж ирсэн. 

Энийг Нийгмийн даатгалын үндэсний зөвлөлийн хуулиараа ажил олгогч эздийн холбооны төлөөлөл 3 хүн байдаг. Энийг Нямсамбуу дарга толгойлдог, Нямсамбуу дарга саналаа ирүүлсэн. Манайх бас ерөнхийдөө бүрэлдэхүүнд байгаа хүмүүсээ зарим нэгийг нь өөрчлөе. Хуралд ирдэггүй, оролдцоггүй, өөрөөр хэлбэл, нийгмийн даатгалын шимтгэл төлж байгаа хүмүүсийн мөнгийг манах ёстой тэр байгууллагын маань үүрэг бас хагас биелэгдээд байгаа учраас гишүүдээ идэвхжүүлэх шаардлагатай байна гэж үзэж саналаа ирүүлсэн. 

Өнөөдрийн манай байнгын хорооны хуралдаанд Нийгмийн даатгалын үндэсний зөвлөлийн дарга дэд сайд Нямхүү оролцож байна, ажлын албаны Батаа нар оролцож байгаа юм байна. Ингээд Нийгмийн даатгалын үндэсний зөвлөлийн бүрэлдэхүүнд 2 хүнийг шинээр нэмж оруулаад хоёр хүнийг өөрчлөе гэсэн санал орж ирсэн. Нийгмийн даатгалын үндэсний зөвлөлд дарга хүмүүсийг оролцуулахаар санал ирүүлсэн байгаа. Би та бүхэнд танилцуулъя. Нямхүү дарга та танилцуулах уу?

Д.Нямхүү:-Нийгмийн даатгалын үндэсний зөвлөлийн бүрэлдэхүүнийг 2000 онд 6 жилийн хугацаатайгаар албан тушаал болон нэрээр нь зааж өгдөг байсан юм байна. Ингээд 2006 онд УИХ-ын тогтоолын үйлчлэх хугацаа дуусаад ингээд дараачийн бүрэлдэхүүнийг сонгох үедээ 2006 оны 6 сарын 15-ны 55 тоот тогтоолоор төрийг төлөөлж байгаа 3 хүнийг нь албан тушаалынх нь дагуу оруулаад бусад төлөөллүүдийг нэрээр нь оруулдаг ийм уламжлал руу орсон юм байна. Ингээд ажил олгогчдыг төлөөлөөд Петровис компанийн ерөнхий захирал Оюунгэрэл, Скайтель компанийн ерөнхий захирал Ганболд, Ажил олгогчдын холбооны ерөнхийлөгч Нямсамбуу гурав байсан.

Үйлдвэрчний эвлэлээс Үйлдвэрчний эвлэлийн холбооны ерөнхийлөгч Ганбаатар, Төмөр замын үйлдвэрчний эвлэлийн холбооны ерөнхийлөгч Мөнхбаяр, Боловсрол, соёл,шинжлэх ухааны үйлдвэрчний эвлэлийн холбооны ерөнхийлөгч Тунгалаг ийм хүмүүс ажиллаж байсан. Сая Үйлдвэрчний эвлэл бол бид хүмүүсээ дахиж үргэлжлүүлж ажиллуулахаар санал өгч байна гэсэн санал өгсөн. Ажил олгогчдын холбоо, Монголын худалдаа аж үйлдвэрийн танхимтай зөвшилцөөд бид 2 хүнээ өөрчлөх боломжтой байна гэсэн саналыг Оюунхорол даргад ирүүлсэн байна. Энэ хоёр хүний нэг нь Ганпүрэв гээд Тайж группийн ерөнхийлөгч хийдэг хүн юм байна. Хоёрдахь хүн нь Мобиком компанийн ерөнхий захирал Болор гэж хүн байгаа. Сая би Ганпүрэвтэй нь холбоо барьж чадсангүй, Болортой нь холбоо барьсан. ТУЗ-ын хурал хуралдаж байгаа үеэр таарчихлаа. Тийм болохоор уучлалт гуйж байна, би ирж амжихгүй байна гэдгийг дамжуулж өгөөчээ гэж байна. Нямсамбуу гуай бол хуучнаараа үлдэж байгаа.

Д.Оюунхорол:-Хоёр хүн дээр тухайн байгууллагууд нь хурлаа хийгээд Ажил олгогч эздийн холбоо, Худалдаа аж үйлдвэрийн танхим, Тайж трейд компанийн ерөнхий захирал Ганпүрэв гэж хүний саналыг ирүүлсэн. Мобиком корпораци бол монголын татвар төлөгчдийн төлөөллийн хамгийн том татвар төлөгч байгууллага гэдгээрээ бас энэ бүрэлдэхүүнд энэ удаа оролцож ажиллах саналтай байна гэдгээ Ажил олгогчдын эздийн холбооноос нь ирүүлсэн. Нэлээн Монголын том ажил олгогч байгууллага гэж үздэг юм байна, Мобикомыг. Тийм учраас тэдний саналыг ирүүлсэн. Ингээд энэ хоёр хүнийг Нийгмийн даатгалын үндэсний зөвлөлд бүрэлдэхүүнд нь шинээр оруулах саналтай байна гэсэн ийм санал ирсэн байгаа. Энэ саналаар санал хураалт явуулъя.

Д.Дондог:-Би нэг санал хэлье. Энэ шинээр бүрэлдэхүүн яахав шинэчлэгдэж байна. Зарим нь томилгоогоор шууд шинэчлэгдэж байгаа гэж сая тайлбарлалаа. Эртээд би тайлан сонсож байхад гадна талд уулзалттай болоод гараад явчихсан. Үйлдвэрчний байгууллагаас сонгогдсон улс нь Ганбаатар ерөнхийлөгч бол бид нар өөрөө буруутай ажилласан, хяналт тавьж чадаагүй, тэр мөнгөнд. Буруугаа хүлээж байна гэж тайлбарласан. Урд нь бид нар ажлын хэсэг очиход. Эртээд нэг эмэгтэй орж ирээд бид нар буруу байхгүй, хариуцлага бид нар үүрэхгүй, бид нарт ямар хамаатай юм гэсэн юм ярьж байна лээ шүү. Тийм хүн дахиад нөгөө мөнгөнд хяналт тавихгүй явахад би тэгж хэлж байсан шүү дээ, хариуцлага хүлээхгүй гээд байх хүн орж байгаа юм биш биз дээ. Дарга нар нь алга байна. Тэрнийг протоколд тэмдэглээд бас өөрт нь дуулгах ёстой. Би бас тэр үед нь хэлье гэж бодож байсан.  Бусад бүх гишүүд нь бид  нар хариуцлага хүлээж байна, буруу ажилласан байна, хяналт тавьж чадаагүй байна гээд байхад тэр ганцаараа би сайн ажилласан, ярихгүй, хариуцлага хүлээхгүй, бараг та нар өөрсдөө яасан юм бэ гэж бид нар луу тохох юм ярьж байна лээ. Тийм юм байж болохгүй гэдгийг зориуд хэлэх гэсэн юм.

Хоёрдугаарт, энэ улс нь яах вэ санал болгоод ороод ирж байгаа бол бид нар тэрэн дээр янз бүрийн юм гээд байх өөр санал алга. Ер нь яахав сая хурал нь давхацсан юм байна, урьдчилж мэдэгдээд, энд оруулж ирээд, бас энэ чинь Их Хурал чинь асуудлаа хэлэлцэхдээ хүнийг нь заавал байлгаж, гишүүд юм асууж, саяны миний хэлж байгаа шиг саналуудыг хэлж байж ингэж гаргахгүй болохоор зэрэг өө тэгээд намайг ингэчихсэн байна лээ, би зөвлөлийн гишүүн болчихсон гээд том амьтан сүүлд нь үг сонсох ч үгүй, яах ч үгүй давхих вий. Тэрнийг дэд сайд бас сайн ойлгуулаарай. Их Хурлын гишүүд өнөөдөр санал хураачихвал. Байхгүй гээд санал хураахгүй гарчихвал өөр хэрэг байх.

Д.Оюунхорол:-Бид нар эртээд Байнгын хорооны хурал дээр үйлдвэрчний байгууллагаас ирж оролцсон Тунгалаг гэж үйлдвэрчний байгууллагын төлөөлөлд өөрийн чинь сая хэлдэг шиг үгийг хэлсэн. Үйлдвэрчний байгууллага Нийгмийн даатгалын тухай хуулиараа энэ Нийгмийн даатгалын үндэсний зөвлөлд ордог ийм квоттой, бүрэлдэхүүнтэй учраас тэд өнөөдөр манай Үйлдвэрчний эвлэлийн байгууллага хуралдаад бид үүрэгт ажлаа биелүүлсэн, олон удаагийн шаардлага тавьж байсан. Нийгмийн даатгалын татвар төлөгчдийн хөрөнгө замбараагүй урсаж байна, банкинд байршуулж байгаа хөрөнгөн дээр хяналт тавигдахгүй байна, бид огт мэддэггүй, тийм учраас энэ асуудал яваад байна гэдгийг удаа дараа хэлж байсан.

Ганбаатар бол Үндсэн хуулийн Дээд шүүхээр тайлбар гаргуулаад Үйлдвэрчний байгууллага нийгмийн даатгалын шимтгэлийн татвар төлөгчдийн хөрөнгийг хуулийн хүрээнд бүрэн хариуцах эрхтэй гэсэн ийм томъёоллоор Дээд шүүхийн тайлбар гаргуулчихсан байна лээ. Тийм учраас манайх энэ асуудлаа маш сайн ойлгож байгаа. Татвар төлөгчдийн, нийгмийн даатгалын татвар төлсөн иргэдийн Засгийн газарт байршиж байгаа хөрөнгийг буцаан олгох тухай асуудлаар 139-р тогтоолыг хэрэгжүүлэх асуудлыг манай байнгын хороотой хамтарч, ер нь идэвхтэй ажиллаж хэрэгжүүлнэ. Бид хугацаагаа дуустал үйл ажиллагаандаа идэвхтэй оролцоно гэсэн ийм байр суурьтайгаар саналаа илэрхийлсэн.

Нөгөө хоёр хүний хувьд. Бид нар 7 сарын 9-нөөс өмнө амарна гэж үзэж байгаа учраас манай байнгын хороо хэлэлцэн асуудлаа ер нь шийдвэрлэж дуусгачих гээд байгаа. 10 сар хүртэл бид ингээд хуралдахгүй учраас нийгмийн даатгалын үндэсний зөвлөлийн Ажил олгогч эздийн холбооны гол төлөөлөл болох хүмүүсийг Нийгмийн даатгалын үндэсний зөвлөлд оруулж өгөхгүй явчих юм бол ингээд асуудал бас жаахан чирэгдэх тийм хандлага байна гэж үзэж байгаа учраас бид өнөөдөр тогтоолоо өөрчлөөд энэ хоёр хүнийг оруулах саналыг нь дэмжээд УИХ-ын тогтоолд нь нэмэлт, өөрчлөлтийг оруулаад өгчихье гэсэн ийм саналтайгаар орж ирсэн байгаа.

Асуулттай, саналтай гишүүн байна уу?

С.Бямбацогт:-Санал байна. Нийгмийн даатгалын үндэсний зөвлөл гэж Монголын хамгийн том байгууллага. Нийгмийн даатгалын шимтгэл төлөгчдийн эрх ашгийг хамгаалах, тэд нарын төлсөн мөнгийг хөрөнгийн менежментийг явуулах. Өнөөдөр бид нар ярьж байгаа. Манай нийгмийн даатгалын тогтолцоо ерөөсөө биш байна. Энийг яаж сайжруулах вэ? яаж өөрчлөх вэ? Нийгмийн даатгалын санд хадгалагдаж байгаа хөрөнгө буруу байдлаар зарцуулагдаж байна, энийг яаж өөрчлөх вэ гэж маш их ярьж байгаа. Маш олон алдаанууд гарсан. Хариуцлага тооцох юмнууд байж байгаа.

Тэгж байхад энд хяналт тавьж, энийг удирдаж, зохион байгуулж ажиллах ёстой хүмүүс нь өнөөдөр томилогдох гэж байж энд ирэхгүй байгаа юм чинь томилогдсоны дараа яаж ажиллах нь ойлгомжтой шүү дээ. Өнөөдөр энд нэг ч хүнийх нь анкет алга, танилцуулга алга байна. Хэн гэж хүн, ямар түүхтэй юм, харагдахгүй байна. Өөрсдөө өнөөдөр томилогдох гэж байгаа, тэр хэдэн зуун мянган ажилтан албан хаагчдын эрх ашгийг хамгаалах гэж байгаа. Тэдний төлөө дуугарах гэж байгаа, ажиллах гэж байгаа хүн өнөөдөр томилогдоход энд ирэхгүй байна шүү дээ. Ингээд байхгүй байхад нь, анкет нь байхгүй байхад нь энэ асуудлыг шийднэ гэдэг дээр би энэ дээр нэг л эргэлзэж байна. Энэ асуудлыг хойшлуулъя гэсэн саналтай байна.

Д.Оюунхорол:-Бямбацогт гишүүний асуултанд хариулъя. Ер нь Нийгмийн даатгалын тухай хуулиараа Нийгмийн даатгалын үндэсний зөвлөлийн гишүүдийг 3 байгууллагын субъект сонгодог. Цаанаасаа өөрөөр хэлбэл саналаа ирүүлдэг. Энэ нь нэгдүгээрт, үйлдвэрчний байгууллага, хоёрдугаарт, ажил олгогч эздийн байгууллагууд, гуравдахь нь, төрийн байгууллагын төлөөлөл ордог. Энэ нь өнөөдөр Сангийн яам, Хууль зүйн яам, Нийгмийн хамгаалал, хөдөлмөрийн яамны дэд сайдууд албан тушаалаараа ордог. Энд бол хүмүүсийн танилцуулгыг тараах бидэнд шаардлага байхгүй. Албан тушаалаараа энэ хүмүүс таньдаг учраас ингээд орж байгаа. Ингээд 3 хүн нь.

3 хүн нь үйлдвэрчний байгууллагын 3 хүн нь угаасаа ажиллаж байгаа 3 нь энэ бүрэлдэхүүнээ өөрчлөхгүй гэж байгаа. Ингээд 3 хүн. Нямсамбуу дарга бол өөрийг нь өөрчлөх асуудлыг Ажил олгогч эздийн байгууллага зөвшөөрөөгүй байна. Та энэ байгууллагад туршлагатай, ажиллах ёстой, хяналт тавих үүрэгтэй бай гэсэн. Ингээд 7 хүн өөрөөр хэлбэл, өөрчлөгдөхгүй гэсэн үг. Албан тушаалаараа ингээд явж байгаа шүү дээ, энэ чинь. 2 хүн дээр нь ажил олгогч эздийн байгууллага Худалдаа аж үйлдвэрийн танхим санал ирүүлсэн, энэ хүмүүсийн анкет материал нь энд байна. Тийм учраас УИХ-ын 55-р тогтоолоор энэ Нийгмийн даатгалын үндэсний зөвлөлийн бүрэлдэхүүнийг өөрчилж байсан юм байна лээ.

Тийм учраас 55-р тогтоолыг нэмэлт оруулах замаар бид нар энэ хоёр хүний асуудлыг нь УИХ-ын чуулган, миний саяны тайлбарласнаар ингээд 10 сар хүртэл завсарлах хугацаа дөхөж байгаа учраас энэ зөвлөл өөрөөр хэлбэл, дутуу бүрэлдэхүүнтэй ажиллах, өөрөөр хэлбэл, татвар төлөгч эздийн байгууллагын төлөөлөлгүйгээр асуудлаа шийдээд хурал нь яваад байх учраас  бид нийгмийн даатгалын шимтгэлд байгаа олон тэрбум төгрөгний асуудлыг хяналт  тавиулах функцтэй энэ байгууллагыг бүрэн бүрэлдэхүүнтэй болгож өгөх тухай асуудал нь тэр тавьсан байгууллагуудын анхан шатных нь саналыг үндэслэж шийдвэрлэхээс өөр аргагүй байгаа юм. 

С.Бямбацогт:-Та түрүүнд хэлсэн. Тунгалаг гэдэг хүн яагаад ийм үр ашиггүй ажиллачихав аа гэж байхад нь намайг дургүй байхад хүчээр авчраад суулгачихсан, би хариуцлага хүлээхгүй гэж ярьж байсантай адилхан. Өнөөдөр томилогдох гэж байж энэ хүмүүс чинь ирэхгүй байгаа юм чинь бас л дараа нь тэгэж хэлнэ шүү дээ.

Д.Оюунхорол:-Ирэхгүй байгаадаа биш. Болор бол Мобиком компанийн захиралыг ерөнхийдөө бид бүгд мэднэ шүү дээ, бас улс төрийн идэвхтэй, өнөөдөр энэ компани бол монголын татвар төлөгчдийн толгой компаниудын нэг. Энэ бол өөрсдийнхөө төлж байгаа татварын хөрөнгийг хяналт тавих эрхтэй бас бүтэц мөн шүү. Тийм учраас энд бас бид нар зөв ойлгох ёстой. 

Хоёрдугаарт, эздийн болон нийгмийн. Энэ хоёр хүн ирэх боломжтой байсан. Гэхдээ цаг хугацааны хувьд манай Байнгын хорооны хуралд нэг нь гадаадад ажлаар томилолттой явж байгаа юм байна, яг энэ цаг үед нь энэ хурал болчихсон юм байна. Нэг нь бол өнөөдөр Мобиком өнөөдөр гадаадаас хөрөнгө оруулагч нь ирсэн, их том хуралтай байгаа учраас УЗХ-ных нь хурал хуралдаж байгаа учраас болохгүй байна гэсэн ийм санал бас сая ирүүлчихсэн байна л даа. Тэгээд ер нь сая идэвхтэй ажиллах боломжтой оролцъё гэж энэ хүмүүс нь саналаа өгсөн юм байна. Тийм учраас эздийн байгууллагууд нь зөвшөөрсөн юм байна.

Ц.Дашдорж:-Ядаж тэр хүний анкет тарчихсан байх ёстой биз дээ.

Д.Оюунхорол:-Байнаа.

Ц.Дашдорж:-Тэгвэл яагаад Байнгын хороо тараахгүй байгаа юм бэ?

Д.Оюунхорол:-Доржнамжилын Болор гэдэг нь 1959 онд Улаанбаатар төрсөн, эрэгтэй, яс үндэс халх, нийгмийн гарал сэхээтэн, дээд боловсролтой, 1983 онд Техникийн их сургууль төгссөн, холбооны инженер мэргэжилтэй, Удирдлагын академид магистр хамгаалсан. 1983-1986 онд Холбооны сургалтын төвд багш, 1986-1996 онд Утас радио холбооны хэлтсийн ерөнхий инженер, 1991-2001 онд Монголын телеком компанийн техникийн инженер, захирлаар, 2008 оноос Мобиком корпорацийн ерөнхий захирлаар ажиллаж байгаа ийм хүн юм байна.

Лхагвагийн Ганпүрэв 1967 онд Ховд аймгийн Мөст суманд төрсөн, эрэгтэй, яс үндэс халх, нийгмийн  гарал сэхээтэн, дээд боловсролтой, инженер, эрх зүйч мэргэжилтэй. 1975-1983 онд Ховд аймгийн 10 жилийн дунд сургууль, 1983-1987 онд Барилгын техникум, 1988-1993 онд Политехникийн дээд сургууль, 2003-2007 онд Отгонтэнгэр их сургуулийг төгссөн, 1997 онд Япон улсад магистр хамгаалсан. 1993-1996 онд Дарханд Техникийн их сургуулийн багш, 1996-2000 онд Дархан мах экспо компанид захирал, 2000-2008 онд Тайж трейд компанийн ерөнхий захирлаар ажиллаж байгаа ийм хүн юм.

Энэ хүмүүсийг дэмжиж байгаа, тогтоолыг дэмжиж байгаа гишүүд гараа өргөнө үү. 11-ээс 8.

Материалыг тарааж өгнө, Их Хурлаар орох юм чинь.

Ц.Дашдорж:-Нэг асуудал байна. Та ингэж болно. Тэгсэн мөртлөө бид нарыг жаахан ч гэсэн хүндэтгэж үзэх хэрэгтэй. Орж байгаа асуудлууд дээрээ хүртэл Байнгын хорооныхон ч гэсэн анхаарлаа хандуулах ёстой байхгүй юу. 

Д.Оюунхорол:-Дашдорж гишүүн ээ, манай Байнгын хороо материалаа маш сайн тараадаг, энэ удаа гаргасан алдаагаа ойлгоод Их Хурлын нэгдсэн чуулганд… бидний хурлын шалтгаанаас шалтгаалаад ийм юм болчихлоо.

Д.Дондог:-Байнгын хорооны даргаа, ер нь хоёулангий нь дуудаж уулзаад ийм үүрэг зорилготой гэдгийг нь сайн ойлгуулж өгөөрэй.

Д.Оюунхорол:-Би Байнгын хорооныхоо гишүүд дээр дахин авчирч уулзуулъя.

Хурлаа хаасныг мэдэгдье.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

